
жүздесті
Алматы облысының әкімі Амандық Баталов Жаңа жыл қарсаңында 
ардагерлермен кездесті. Алматы қаласындағы «Қазақстан» қонақ 
үйінде өткен дәстүрлі кездесуге облыстағы 140 ардагер қатысты. 
- Тәуелсіздіктің тұғырлы, елдігіміздің баянды болуына сіздердей 
парасатты, зиялы қауымның зор үлесі бар деп білемін. Халқымызда 
«Ауылыңда қартың болса, жазып қойған хатпен тең» деген даналық 
сөз бар. Сіздер барда біз әлі талай биіктерді бағындырамыз. 
Алдағы жылымыз да табысты болсын! – деді облыс әкімі А.Ба-
т алов аға буынның алдында сөйлеген құттықтау сөзінде. 
Ардагерлерге мықты денсаулық, әулеттеріне бақ-
береке тілеген аймақ басшысы Елбасының берген 
тапсырмаларының өңірде орындалу барысына, жылдың 
әлеуметтік-экономикалық қорытындыларына тоқталып 
өтті. Облыс орталығын көркейту шаралары, Талдықорған 
қаласында жуырда бой көтеретін нысандар туралы да айтты. 
Өз кезегінде ардагерлер Мемлекет басшысына, облыс 
басшылығына көрсетіп келе жатқан қолдаулары 
үшін ризашылықтарын жеткізіп, жас буын өкілдерін 
тәрбиелеуге өз үлестерін қоса беретіндіктерін айтты. 
Жиын барысында әрбір ардагерге 70 мың теңге көлемінде 
ақшалай сыйлық беріліп, «Құлансаз» ансамблінің концерттік 
бағдарламасы ұсынылды. Сонымен қатар еңбек ардагері Марков 
Анатолий Ивановичке «Алматы облысының Құрметті азаматы» 
төсбелгісі тағылды. 

Отандық кітап ісі өркендеп келеді

 Жаңа жыл қарсаңында Достық Үйінде отандық 
кітап ісі және отандық полиграфия саласына қолдау 
қажеттілігі туралы көкейтесті мәселелерді талқылау 
мақсатында Қазақстан баспагерлер, полиграфистер 
және кітаптаратушылар Ассоциациясы «Мемлекет 
басшысы Н.Назарбаевтың «Қазақстан жаңа жаһандық 
нақты ахуалда: өсім, реформалар, даму» Жолдауында 
қойылған тапсырмаларды шешудегі Қазақстанның 
баспа-полиграфиялық саласының үлесі» тақырыбында 
дөңгелек үстел өткізді. 

 Дөңгелек үстел жұмысына Қазақстан Республикасы 
Мәдениет және спорт министрлігінің жауапты хатшысы 
Қ.С.Уәлиев, Қазақстан Республикасы Білім және ғылым 
министрлігі Білім және ғылым саласындағы бақылау 
комитеті төрағасы С.Н. Нүсіпов, «ҚР Білім және ғылым 
министрлігінің республикалық «Оқулық» ғылыми-
тәжірибелік орталығының директоры Б.С.Кәрімова, 
ҚР Ұлттық мемлекеттік Кітап палатасының директоры, 
БПКА-ның президенті Ж.Сейдуманов, РБПК «Дәуір» 
директоры С.Назарбаева, «Атамұра» баспасының 
президенті Р.Құл-Мұхаммед, «Алматыкітап» баспасының 
президенті Э.Н.Баталова, «Мектеп» баспасының 
президенті Е.Сатыбалдиев және республиканың жетекші 
баспа полиграфиялық кәсіпорындарының басшылары 
қатысты. 

 Қазақстанның баспалары мен полиграфиялық 
мекемелері Мемлекет басшысы алға қойған 
тапсырмаларды жүзеге асыруға өз үлестерін қосып 
келеді. Жыл сайын Қазақстанда 360 баспаға жуық 
16 млн. таралыммен 5000-нан астам кітаптар мен 
кітапшалар шығарады. Елімізде шығатын баспа 
өнімдерінің негізгі бөлігін қоғамның жоғары білімді 
мүшелерін тәрбиелеуде зор маңызға ие оқулықтар 

құрайды. Оқулықтар атауы жағынан бірінші орында 
тұр. 2014 жылы оқулықтар 33,5 пайызды құраған. 
Сапалы, қазіргі заман талабына сай оқулықтар шығару 
Президент Жолдауында атап өткеніндей білім саласын 
жетілдіруге ықпал етеді.

 Кітап палатасының директоры, БПКА-ның президенті 
Ж.СЕйДУМАНОв қатысушыларды полиграфия саласының 
негізгі мәселелерімен таныстырды. Қазақстанның 
баспалары мен полиграфиялық мекемелері Мемлекет 
басшысы алға қойған тапсырмаларды жүзеге асыруға 
өз үлестерін қосып келеді. Қазіргі уақытта Қазақстан 
Республикасының баспа жүйесі 1995 жылы ҚР Ұлттық 

Кітап палатасына 1447 баспа және баспа ісімен 
айналысатын ұйымдар тіркелген.

 Қазақстан Республикасы Білім және ғылым министрлігі 
Білім және ғылым саласындағы бақылау комитеті 
төрағасы С.Н. Нүсіпов саладағы көкейтесті мәселелер, 
орта мектептерге арналған оқулықтарды дайындау мен 
шығарудағы мемлекеттік саясаттың ерекшеліктерімен 
таныстырды. Сонымен бірге, оқулықтарды Қазақстанда 
шығару, полиграфия саласында жаңа жұмыс орындарын 
ашу мәселесі көтерілді. 

 ҚР Білім және ғылым министрлігінің республикалық 
«Оқулық» ғылыми-тәжірибелік орталығының директоры 
Б.С.Кәрімова орта мектептерге арналған оқулықтарды 
шығару келешегі мен олардың сапасын арттыру 
мәселелеріне тоқталды.

 Дөңгелек үстел барысында баспа-полиграфия 
саласы, кітапхана жүйесі қызметкерлерін, қаламгерлерді, 
сонымен бірге кітап мәдениетін арттыруға зор үлес 
қосып жүрген еліміздің көрнекті мәдениет, саясат 
қайраткерлерін, бизнес өкілдерін марапаттау салтанаты 
өтті. Олардың қатарында ғалым-түркітанушы, филология 

ғылымының докторы А.Н.Гаркавец, көрнекті қоғам 
қайраткері, Қазақстан ұлттық кәсіпкерлер Палатасы 
жанындағы кәсіпкерлер құқығын қорғау Кеңесінің 
төрағасы Ғ.Е.Қасымов, филология ғылымының докторы, 
«Арыс» баспасының директоры Ғ.Әнес, ақын, журналист, 
«Қазығұрт» баспасының директоры Т.Көпбаев, «Сардар» 
баспасының директоры Ә.Қойтанов, т.б. бар.

Салтанатты шара барысында еліміздің жетекші 
баспалары ұсынған кітаптар көрмесі өтті.

Шара аясында «Құрманғазы» квартеті, «Салтанат» ән-
би ансамблі, Т.Жүргенов атындағы Өнер академиясының 
талантты жастары өнер көрсетті. 

Бірінші боп сөз алған облыстық депутат Б.З. Кен-
жеғұлов Елбасы Жолдауында көрсетілген басым 
бағыттарға тоқталды. Жолдау аясында Атырау облысы 
бойынша атқарылып жатқан жұмыстар, жүзеге 
асырылған жоспарлар туралы баяндады. «Атырау 
облысында жеке кәсіпкерлердің бастамасымен 
көптеген кәсіпорындар ашылып жатыр. Мысалы, құс 
фабрикасы, сүт өнімдерін шығаратын зауыттарды 
алайық. Жақында осы жаңа кәсіпорындар іске 

қосылды. Елбасымыз айтқандай, арзан әрі сапалы 
отандық өнімдерді қолданатын боламыз» дей отырып, 
ел экономикасын бәсекеге қабілетті етудің бір тетігі 
отандық кәсіпкерлікті дамыту екендігін атап өтті. 
Әріптесінің сөзін қалалық мәслихат депутаты М.М. 
Чердабаев та қолдады. Ол өз сөзінде Елбасының жыл 
сайынғы Жолдауларында айтылып жүрген негізгі 
бағыттардың бірі – білім саласына, оны дамыту 
жолдарына кеңінен тоқталды.
Депутаттардан кейін институт ректоры Ә.Ә. Әбішев, 
ғылыми жұмыс және инновация жөніндегі проректор 
Мұқтар Ә.Қ.,факультет деканы Жалғасбаева А.А., 
профессор Нығметов Б.С., студенттер Жолдауға 
қатысты өз ойларымен, ізгі тілектерімен бөлісті.

«Оскар» иелері 
Әміре Қашаубаев 

туралы фильм 
түсірмек

Сурет – менің 
жайып Салған 

жүрегім

Жуырда Атырау мұнай және газ институтының 
мәжіліс залында Елбасы Н.Ә. Назарбаевтың 
Қазақстан халқына Жолдауын кеңінен насихаттау 
және түсіндіру мақсатында облыстық мәслихат 
депутаты Кенжеғұлов Бекет Зейнешұлының және 
қалалық мәслихат депутаты Чердабаев Марат 
Мағауияұлының қатысуымен дөңгелек үстел 
ұйымдастырылды. Кездесуге ректор бастаған 
институт басшылығы, профессор-оқытушылар 
құрамы, қызметкерлер және студенттер қатысты. 

Сәт Сапар, 
қайырымдылық 

керуені!  
Ақмола облысы орталығындағы Ш.Құсайынов атындағы қазақ 

музыкалық драма театрында жетім және әлеуметтік жағынан аз қамтамасыз 
етілген отбасылардың балаларына арналған жаңажылдық мереке-думан 
өткізілді.

Театр іші сынғырлай күлген, қуана дабырласқан балалардың шат-
шадыман үніне толы. Осы бір адамгершілікке негізделген, ізетті ізгілікпен 
көркейген әдемі шараны өткізу туралы әуел баста театрдың шығармашылық 
ұжымы бастама көтерген екен. Кейбір көңілдердегі қырау қатқан қабақты 
жібітіп, жүректің әлдебір нәзік талшықтарын тербететін бастаманы 
басшылар да құп алған. 

–Жаңа жылды әр бала ерекше тосатындығы ежелден белгілі,–
дейді Шахмет Құсайынов атындағы қазақ музыкалық драма театрының 
директоры Марал Жақыпова,–шығармашылық ұжымның ниеті қуантарлық. 
Өйткені, бұл ең алдымен өнер адамдарының бойындағы мейірімділік 

Халқымыздың ұлы перзенті Абайдың 170 жылдық мерейтойы қарсаңында 
шырайлы шығыстың бірнеше ауданында ақынға құрмет көрсетіліп, 
кеудемүсіндер қойылды. Ұлы ақынға арналған сондай ескерткіштің 
салтанатты ашылуы Зайсандағы Абай саябағында өтті. Сондай-ақ, «Абай 
әлемі» сөзжұмбақ кітабының тұсауы кесілдіХакім Абайдың ұрпақтары 
Зайсанды мекендеп, осында оқып, білім алып, тұрып жатыр. Абайдың 
шөбересі Гүлзипа Исрайылова 90-ға тақаған кезде бұдан бір жылдай бұрын 
арамыздан пәниге аттанып кетті. Ол кісінің ұрпақтары Зайсанда тұрады. 

Ескерткіштің ашылу салтанатында саз аспаптарымен сүйе¬мелдеген 
Абайдың терең ойлы әндері жүректі жаулап алды. «Айттым сәлем қаламқас» 
әнінен кейін «Желсіз түнде жарық ай» шырқалды. Көңілді әуеннен 
кейін салтанатты жиынды жүргізушілер сөз кезегін аудан әкімі Алмас 
Оңдақановқа берді.

- Біз хакім Абайды пір тұтамыз, Абай біздің ұранымыз. Хакім Абайдың 
өлеңдерін жаттап, көкейге сақтап өскен жас ұрпақтың рухани жан дүниесі 
де бай болмақ. Былтыр еліміздің түкпір-түкпірінде Абайдың 170 жылдық 
мерейтойына орай, ұлы ақынның кіндік қаны тамған Қарауылда, Астанада, 
облыстарда мәдени шаралар өтті. Халқымыздың данышпан, ойшыл ақыны 
Абайдың ұрпақтары Зайсанда да бар еді. Ендеше, «ештен - кеш жақсы» 
дегендей, ұлы ақынға арналған ескерткіш Зайсанда да бой көтерді, - деді 
аудан әкімі.

Ауданның құрметті азаматтары, ауыл ақсақалдары ескерткіштің 
жабуын ашқан кезде Абайдың мүсіні жарқ ете қалды. Ол өзінің осындағы 
ұрпақтарымен жүздескендей жан шуағын шаша қарайды. Айтары жоқ, 
ескерткіш сәтті шыққан екен.

Бұдан кейін Абай ескерткішінің ашылуы тамаша бір дәстүрмен 
сабақтасты. Зайсанда ауданның құрметті азаматы, Қазақстан журналистер 
одағының мүшесі, жиырмаға тарта кітаптың авторы Қалибек Алтыбаев 
деген қадірлі ақсақал бар. Ауданның тарихы, өсіп-өркендеуі, жүзден 
жүйрік озаттары жайлы шығармаларын былай қойғанда, Қалекең ұлы 
Абайды ширек ғасыр бойы зерттеп келеді. Қаламгердің «Абайдың алып 
айдынынан», Абай, Шәкәрім, Мұхтар туралы «Үш кемелдің шалқарынан», 
«Абайды оқы, ойлан, тап» деген кітаптарын оқырмандар жылы қабылдады. 
Ұлы Абайдың шөбересі Гүлзипа Исрайылованың «Ризамын, асылдың сынығы 
боп өткеніме» атты кітабына материалдар жинасып, жарыққа шығаруына 
көмек берді. Енді, міне, 290 беттік «Абай әлемі» кітабын оқырмандарына 
ұсынып отыр.

Кітаптың тұсаукесер рәсімінде аудан әкімі Қалибек Алтыбаевқа 
ұзақ жылғы қызметі үшін тұрғындар атынан алғысын айтып, иығына ата 
салтымызбен шапан жапты.

«Ауданның абыз ақсақалы, жазушы, журналист Қалибек Алтыбаев 
Абайды ширек ғасыр зерттеп келе жатқанын, Абай ұрпақтарымен тығыз 
қарым-қатынаста болғанын, бұл кітаптың хакім ақын туралы бесінші 
жинақ екенін айтып, кітаптың шығуына демеушілік жасаған аудан әкімі 
А.Оңдақановқа алғысын жеткізді.  

Қарағандыда ерекше шырша пайда болды. Гоголь атындағы облыстық 
кітапхананың қызметкерлері жаңажылдық шыршаны кітаптардан жасады.

Оның басындағы әдеттегі жұлдыздың орнына бәйтерек орнатты. 
Жаңа жылдың басты нышанын жасауға екі мыңға жуық қазақ, орыс және 
шетелдік классиктердің кітаптары қолданылды. Шыршадағы оқулықтардың 
тең жартысы кітапхана қорында қалады, ал қалғаны дәстүрлі кітапхана 
түнінде оқырмандарға таратылатын болады. «Әдебиетпен тұнып тұрған 
шырша көпшіліктің селфи жасайтын сүйікті жеріне айналған», - дейді 
ерекше ағаштың авторлары.

 «Кітапхана жұмыскерлері әр кітапты оқырманға беруге тырысады. Жас 
оқырмандар болса суретке түсіп, түрлі әлеуметтік желілерге салып қояды. 
Біз үшін бұл үлкен қуаныш, еңбегіміз еш кетпеді», -  дейді Н.в.Гоголь 
атындағы облыстық кітапхананың бөлім меңгеруші Светлана Головко. 

«Көшпенділер» Кітабы 
араб тіліне аударылды

Қазақстанда Әміре Қашаубаев туралы музыкалық фильмге түсу 
үшін кастинг жарияланды. Фильм ағылшын тілінде түсіріледі. «Moviq» 
кинокомпаниясының хабарлауынша, фильмнің продюсерлері «Оскар» 
сыйлығының иегерлері  Кэри Грант пен Эд Джонс болады.

Фильм кезінде 8 музыкалық номер қойылымы болады. «Фильм ағылшын 
тілінде түсіріледі. Оған түсу үшін азиялық келбетті ер адамдарды (қазақ) 
кастингке шақырамыз», - дейді ұйымдастырушылар.

Қашаубаев Әміре  - қазақтың атақты әншісі, актер әрі музыканты. 1925 
жылы Парижде өткен Дүниежүзілік сән өнері көрмесінде этнографиялық 
концертте «Ағаш аяқ», «Қанапия», «Үш дос», «Жалғыз арша», «Қос балапан»,  
тағы басқа әндерді орындап екінші орын алып, күміс медаль иемденеді.   

 «Париж апталығы» газеті мен «Ле мюзикль» журналы Әміре 
Қашаубаевтың сирек кездесетін талант екенін жазса, Сарбонна 
университетінің профессоры Перно фонографқа Әміренің орындауында 
бірнеше ән жазып алған. Осылайша Әміре Қашаубаев шет елде өнер 
көрсетіп қазақ елін танытқан тұңғыш әнші болды. 1927 жылы Мәскеу 
консерваториясында қазақ әндерін тамылжыта шырқады. Германияның 
Майндағы Франкфурт қаласындағы концертке қатысып, қазақтың халық 
әндерін тағы да әлемге паш етті. Әміре Қашаубаевтың әндері дүние жүзі 
мәдениетінің ірі өкілдері Ромен Роллан, Анри Барбюс тағы басқалар 
тарапынан жоғары баға алған.

«қаллеКи» театрына жаңа 
баСшы тағайындалды

Каир қаласында Қазақ хандығының 550 жылдығына арналған ғылыми-
тәжірибелік конференция, сондай-ақ «Көшпенділер» кітабының араб 
тіліндегі аудармасының тұсаукесері өтті.   

Іс-шараға сыртқы істер, халықаралық ынтымақтастық, мәдениет, 
көне ескерткіштер жөніндегі, уақыфтар, туризм министрліктерінің, Араб 
мемлекеттері лигасының, «Әл-Азһар» ислам орталығының, ЮНЕСКО, Білім, 
ғылым және мәдениет жөніндегі ислам ұйымының (ИСЕСКО), ТМД елдері 
және Түркия елшіліктерінің, ірі жоғарғы оқу орындарының, қоғамдық 
ұйымдардың, МАР және т.б. іскерлік және ғылыми топтардың, жергілікті 
және аймақтық басты БАҚ өкілдері, сондай-ақ Мысыр жоғарғы оқу 
орындарында оқып жатқан қазақстандық студенттер қатысты. Сонымен 
қатар құрметті қонақ әрі негізгі баяндамашы ретінде Қазақстаннан 
ҚР Ғылым академиясының корреспондент-мүшесі, профессор Берекет 
Кәрібаев шақырылды. Қазақстанның Мысырдағы елшісі Берік Арын ашылу 
салтанатында сөйлеген сөзінде қазақ мемлекетінің тарихи қалыптасуының 
негізгі кезеңдері мен Ілияс Есенберлиннің әдеби мұралары туралы 
әңгімелеп берді. Сонымен бірге, қонақтар біздің еліміздің тәуелсіздіктен 
кейінгі жылдары қол жеткізген жетістіктері жайынан мағлұматтар 
алды. МАР мәдениет министрі Хелми Ән-Намнам мен Мысыр мәдениет 
министрлігінің Ұлттық аударма орталығының директоры, профессор Әнуар 
Мугис конференция қатысушыларына қошемет сөздерін айтып, Елбасы 
Нұрсұлтан Назарбаевтың байсалды саясаты арқасында көпұлтты және 
көпдінді елімізде бейбітшілік пен келісімді сақтаудағы Қазақстанның 
жетістіктеріне ерекше тоқталды. Ал «Көшпенділер» трилогиясының негізгі 
аудармашысы, Асуан университетінің профессоры М.Рияд қонақтарды 
шығарманың сюжетімен әрі І.Есенберлин өмірбаянымен таныстырды.  
Конференция барысында қатысушыларға Қазақстан туралы араб тіліндегі 
ақпараттық-танымдық материалдар, құрметті қонақтарға араб тіліне 
аударылған «Көшпенділер» кітабының 1 томы сыйға тартылды.

5 қаңтар - қазақтың ұлы ақыны, Қазақстан халық жазушысы, 
Мемлекеттік және тәуелсіз «Тарлан» сыйлығының иегері Қадыр Мырза 
Әлінің туған күні.

Осыған орай Орал қаласындағы Қадыр Мырза Әлі атындағы мәдениет 
және өнер орталығында «Қазыналы Қадыр әлемі» атты ашық есік күні 
ұйымдастырылды.

Орталық директоры, белгілі әнші-композитор, Қазақстанның еңбек 
сіңірген қайраткері Донеділ Қажымовтың айтуынша, 11.00-ден кешкі 
22.00-ге дейін созылған шаралар алдымен ақын ескерткіші жанында «Сұлу 
сөздің сәйгүлігі» атты Қадыр оқуларымен басталды. Содан кейін ақынның 
мемориалдық музейінде үзеңгілес жолдастары мен іні-қарындастары 
Қадыр туралы естеліктерімен бөлісіп, «Қара сөздің құлагері» атты тәрбие 
сағаты, Қадыр кітаптарынан көрме, «Балаларға базарлық» атты кітаптың 
таныстырылымы, «Сәбилер сәлемі» атты әдеби-музыкалы кеш, «Қазыналы 
Қадыр әлемі» атты мерекелік қорытынды концерттер өтіп, кешкісін шаралар 
музей түніне ұласыпты.

Еске сала кетейік, өткен жылы Қадыр Мырза Әлінің 80 жылдығына 
орай Орал қаласы мен туған жері Жымпиты ауылында ақынның қос бірдей 
ескерткіші, облыс орталығында мәдениет және өнер орталығы ашылған 
болатын.

қадырды қадір тұтқан Күн

Әдебиет тарландарының 
Кітаптарынан шырша жаСалды

пен қайырымдылықты аңғартады. Жетім және әлеуметтік жағынан 
аз қамтамасыз етілген отбасылардың балалары жаңажылдық мәдени 
шараға қатысып, сыйлыққа ие болса, жандары жадырап, бір жасап 
қалмай ма? Кім білсін күні ертең өздері де азамат болып ер жеткенде 
өзгелерге қамқорлық танытар. Алдын ала межеленген жоспар бойынша 
Сандықтаудағы балалар үйінің тәрбиеленушілері де қатысуы керек еді. 
Бірақ, жолдың жайсыздығынан жете алмады. Шараны ұйымдастырушылар 
тарту-таралғыларын алып, өздері бармақ. Бүгінгі шараға 60 бала қатысып 
отыр. Театр кәсіподақ ұйымының қаражатына тәтті-дәмді сыйлықтар алып, 
Аяз ата өнер көрсеткен балаларға беріп жатыр. Балалардың қуанышында 
шек жоқ. Қазақтың жалпақ тілімен айтқанда, бір жасап қалды. 

Мерекелік шара ең алдымен Э.Гофманның «Щелкунчик» деп аталатын 
шығармасының желісі бойынша дайындалған ертегісімен басталды. 
Өміршең шығарма. Сонау 1892 жылы алғаш рет Санкт-Петербургтің 
театрында қойылған. Содан бері санталай театр сахнасында балаларға 
қуаныш сыйлап келеді. Жақсылық пен жамандықтың, қамқор көңіл мен 
іштарлықтың айқасы. Қойылым барысында театр актерлерінің залдағы 
кішкентай көрермендермен байланысқа түсуі, әртүрлі қызғылықты 
сұрақтар қоюы ұтымды шықты. Бала көңілге бір табан жақын, балауса 
танымды өзіне баурай түсетін мазмұны терең, мағынасы мол шығарма. 
Әрқилы психологиялық тартыстар арқылы ширығып, мұнан соң не болар 
екен дегендей алға жетелей түседі. Көңілді тұсы да, жақсылыққа қауіп 
төнер қатерлі сәті де, жас көрерменнің көңілін қобалжытар штрихтары да 
мол шығарма табысты өтті. 

Ертегі аяқталысымен жаңажылдық шырша жанындағы думан басталды. 
Әлгі әзірде көрген ертегі кейіпкерлері балалардың арасында жүр. Думанды 
қалың топ ертегі әлеміне еніп кеткендей. Бал күлкілі балғын шақта сиқырлы 
ертегінің ішінде жүргендей. Өнерлі балалар да аз емес екен. Түгелге жуық 
тақпақ айтып, ән салды, би биледі. Театр ұжымы дайындаған жаңажылдық 
сыйлықтан құралақан қайтқан ешкім жоқ. Аяз атаның лепесі, іс-қимылы 
қамқорлыққа зәру баланың кекілінен сипап тұрғандай.

Қазақ драма театры көтерген бастаманы облыстық іскер әйелдер 
ассоциациясы мен саясаткер әйелдер клубының мүшелері де қолдап әкеткен. 
Бүгінгісі алғашқы беташары іспетті. Екі ұжым бірігіп, бір арнада тоғысқан 
ізгі ниетпен тамаша думан өткізді. Сөз арасында «Қайырымдылық керуіне» 
деп аталатын осы акция жаңа жылдан соң облыс аудандарын араламақ. 
Аудандардағы қамқорлыққа зәру балаларға ертегідегі қарлығаштың 
қанатына су құйып, өрт сөндіргені тәрізді нәзік болса да өрелі, аз болса 
да көптей көретін жанашырлық шарасын өткізбек. Ал, жанашырлыққа зәру 
бала аз ба?

–Ең алдымен аудандардағы бөлімшелеріміз арқылы шалғайдағы шағын 
елді мекендердің балалары не нәрсеге зәру екендігін біліп алуымыз керек. 
Киім-кешек, спорттық жабдықтар және басқалары. Бәлкім, жалқыдан 
гөрі жалпы көбірек пайдаланатын жабдықтар әперетін болармыз, –дейді 
Ақмола облысы бойынша іскер әйелдер қауымдастығының төрайымы 
Дәмелі Қойшина, – Қайырымдылық керуеніне Ақмола облысы бойынша 
саясаткер әйелдер клубының төрайымы Елена Мащинская бастаған бір топ 
қайырымды жандар қатыспақ. 

Алғашқы шара табысты өтті. Табысы – жыл мерекесін асыға тосқан 
қамкөңіл балалардың бір жадырап, шынайы қуануы. 

Байқал БАЙӘДІЛОВ.

Астана қаласы әкімшілігі мен 
мәдениет басқармасының шешімімен 
Қ.Қуанышбаев атындағы Мемлекеттік 
академиялық қазақ музыкалық 
драма театрының директоры болып 
Айболат Сексенбаев тағайындалды. 

 Айболат Жанғалиұлы Сексенбаев  
1978 жылы Батыс Қазақстан облысы, 
Жаңақала ауданы, Пятимар совхозы, 
Аққұс ауылында дүниеге келген. 
1995-1999 жылдары М. Әуезов 
атындағы Оңтүстік Қазақстан 
мемлекеттік университетін 
«Менеджер және театр ұжымын 
басқарушы» мамандығы бойынша 
бітірген. Еңбек жолын 1999-2000 
жылдары. Орал қаласындағы 
«ТДК-42» телеарнасында редактор 
қызметінде бастады. 2000-2006 

жылдары. Астана қаласының Қ. Қуанышбаев атындағы Қазақ музыкалық 
драма театрында әкімші, бас әкімші қызметін атқарды. 2005-2007 жылдар 
аралығында Қарағанды экономикалық университетін «Заңгер» мамандығы 
бойынша тәмамдады. 2006 жылдан бастап аталмыш театрда директордың 
көрермен жөніндегі орынбасары,  2012 жылдан театр директорының бірінші 
орынбасары болған.  2013 жылдың 1 қарашасынан бастап, Астана қаласы 
әкімдігінің «Жастар театры» МКҚК директоры болып тағайындалған.  

 зайСанда ұлы абайға еСКертКіш ашылды

«ОСКар» иелері Әміре қашаубаев 
туралы фильм түСірмеК

Сегіз қырлы жан еді...
Қаламгер, ғалым Қайым Мұхамедхановтың туғанына 100 жыл

Иә, ол ағамыз – Қайым Мұхамедханов – «бір сырлы, сегіз қырлы» Адам, 
Азамат болды. Журналшы, әдебиетші, прозашы, ақын, сыншы, аудармашы, 
драматург, тарихшы болмысымен көзі қарақты қазаққа мәлім еді. Абайтануға 
аса мол үлес қосты, мұхтартанушы болды, шәкәрімтанудың негізін қалады. 
Қазақстанның тұңғыш Ел әнінің (гимнінің) өлеңін жазды. Абайтанудағы 
еңбегіне Мемлекеттік сыйлық алды. Мұхтар Әуезовтің шәкірті, досы болып, 
«Абай» романына қажет көптеген мағлұмат берген. Ол жәрдеміне аға достың 
риза болғаны Қакеңнің мұрағатындағы хаттарында сыр шертіп жатыр.

 Мен Қакеңмен біраз жыл аралас-құралас болдым. «Бір сырлы» дегенде 
айтарым: Қакең ешқашан, ешкімге жалған сөйлеп көрмеген, қандай мәселеде 
болсын ой-пікірін ашық, батыл айтқан. 

Семей өңірінде 1916 жылдың 5 қаңтарында дүниеге келген Қакең кейін 
облыс орталығында Абай мұражайы ашылуына күш салып, оның директоры 
болды. Көркем әдебиетімізде Абай мектебін қалыптастыруды қолға алып, 
ұстазы Мұхаңның бағыттауымен Абай шәкірттері жайында әдеби зерттеу 
жұмысына кіріскен кезінде «буржуазияшыл, феодалшыл Абай мектебін 
ашпақшы» деген жалған айыппен сотталып, түрмеге жабылғанын білеміз. 
Әңгімеміздің бір әредігінде сол азапты жылдарын қалайда еске алып (Қакең 
өмірінің ол кезеңін есіне түсіруді қаламайтын, «Е, оны қайтесің, керегі не?», 
– деп жымиып, сөзді басқа жәйтке бұрып жіберетін): «Түрмеде жаныма ең 
батқаны – «Мұхтар Әуезовті халық жауы» деп жазып бер!» деп екі рет соққыға 
жыққандары болды. Үшінші жолы тергеуді бастағандарында: «Әуезовке жала 
жаппаймын, дәл қазір өлтіріп жіберсеңдер де, енді аузымды ашпаймын!» 
дедім... әйтеуір... аман қалдым ғой», – дегені бар. Мен жұқалтаң пішімді 
Қакеңнің қайсарлығына еріксіз таңдандым.

Өмірден озғанына 12 жыл болған Қакеңнің сан жанрлы «Шығармалар 
жинағының» 10 томы және Шәкәрім хақында, ҚарЛАГ туралы, әр жылдары 
алыс-жақын қаламдастарымен жазысқан хаттар-кітаптары оқырман 
қолында. Сондай-ақ, ардақты ағаға арналған «Шәкәрім мен Қайым 
тағдырлас», «Қайым аға туралы сөз», «Аңыз адам» атты кітаптар шықты. Бұл 
әдеби мол мұраның жарық көруіне үкіметтің тиісті орындары жол ашқан 
болса, негізгі міндетті атқарған, еңбек сіңірген ұжым – қолжазбаларды, 
фотосуреттерді жинақтап, саралап берген «Қайым Мұхамедханов атындағы 
Білім және мәдениет орталығының қоғамдық қоры». Қор басшысы – ғалым, 
профессор Дина Қайымқызы Мұхамедханова.

Қакеңнің мұрағатында игілігімізге айналар  қолжазба әлі де баршылық. 
Өздеріңізге ұсынылған мына мақаламның арқауы – соның бірі.

Мұхтар Әуезов пен Қайым Мұхамедханов.
1940 ж. Семей. 

 «Құрметті  Әзілхан!
Анада, «Социалистік Қазақстандағы» сенің атыңа жазылып, Бауыржан 

екеуіңді кінәлаған ашық хатты оқығаннан кейін, өзіңе телефон соғып 
(23.04.91.), N* туралы пікірімді ауызша айтқан едім ғой. Енді соны қағазға 
түсіріп, бір данасын саған жіберіп отырмын. Керегіне қарай қажетіңе 
жаратуыңа болады.

 Газеттегі саған қарсы жазылған мақаланы тағы бір рет оқып 
шықтым. Ол мақалаға қарсы айтатын менің көп дауым бар.

 Ең алдымен, «N  Абай туралы фильмдер шығарыпты» деген сөз – 
шылғи өтірік. Оны мынадан білуге болады. 1945 жылы, Абайдың туғанына 
100 жыл толуына байланысты өткізілетін шаралардың тізімін қолыма 
ұстатып, Семей мені Алматыға жіберді. N-ға барып, Халкомсовтың қаулысын 
шығартып, осы шараларды бекіттіріп әкелесің деді.

 Мен Алматыға келдім. N қабылдады. Кабинетіне кіргеннен кейін 
сәлем беріп, қолымды ұсынып едім, керенауланып әрең алды. Мен отырар-
отырмастан:

– Шаруанды айт, - деді.
Мен папкамды асыға ашып, жұмысымды айта бастадым. Бар жайды 

баяндай келіп, бір кезде «Абай тойына пәлен киіз үй тігіледі» деп едім, ол 
шошып кетті.

–Сендер, немене, феодализмді қайта орнатайын деп пе едіңдер? Бұл 
барып тұрған феодализм ғой?! Ол болмайды! – деп қолын бір-ақ сілтеді.

Содан кейін тойға соятын мал жайын айтып едім, ол одан сайын ыршып 
түсті.

           –Сендер, немене, үкіметтің малын құртайын деп пе едіндер? Бұл 
соямыз деп отырғандарың байлардың малы емес, үкіметтікі ғой! Жоқ, бір де 
бас мал сойылмайды. Менің басым екеу емес, ондай қаулыға қол қоймаймын! 
– деп қағаздарымды ысырып тастады.

 –Ағатай-ау, бұл әлдекім емес, Абай ғой, Абайдың тойы ғой... – дей бастап 
едім, ол сөзімді шорт үзді:

–Біріншіден, мен саған «ағатайлайтын» ауылдағы ағайының емеспін. 
Совнаркомның председателімін! Екіншіден, Абай болмақ тұрғай, құдай болса 
да сол! Абайың үкіметтен үлкен емес!

Осылай деп ол теріс қарап кетті. Менімен сөйлеспей, үстелінің сол жақ 
шетінде қаттаулы тұрған папкалардың бірін алып, ақтара бастады.

Сағым сынып, сүмірейіп, кабинеттен шықтым. Ол «қош» та деген жоқ. 
Алдына келген кісі ме, шыбын ба, шаруасы болмады. 

Есіктен шыққаннан кейін, не істерімді білмей, дел-сал болып, сілейіп 
дәлізде тұрып қалсам керек. Қасымнан өтіп бара жатқан бір жігіт маған 
бұрылып, бетіме үңіле қарады да, қолын беріп сәлемдесті. 

 – Неге дағдарып тұрсыз? – Ол бас-аяғыма тағы бір қарап алды. – Әлде 
келген шаруаңыз орындалмады ма?

    –Иә, шаруам орындалмай, салым суға кетіп тұр, – дедім, көзәйнек 
киген, жылы жүзді, отыздар шамасындағы, сида денелі бейтаныс кісіге.

– Не шаруа еді?
– Сонау Семейден Абай тойының мәселесімен келіп едім. Түк бітірмей, 

босқа қайтайын деп тұрмын.
Көзәйнекті кісі сағатына шапшаң қарады да:
– Сіз мені 15-20 минут күте аласыз ба? Мен бір тығыз шаруамен басшыға 

бара жатыр едім. Егер асықпасаңыз, сізбен содан кейін сөйлессек? –деді.
    –Күтемін, – дедім, бұл кісінің бір септігі тиер ме екен деп үміттеніп. 

Ол кісі аяғын жебей басып, жанағы мен шыққан кабинетке кіріп кетті. Мен 
қайтадан бұрылып кіріп, қабылдау бөлмесіндегі хатшы қыздардың бірінен: 
«Бұл кісі кім?» - деп сұрадым.

    –Ілияс Омарович Омаров, Совнарком председателінің орынбасары, 
– деді ол. 

Омаров маған уәде еткен уақытында N-нан шықты. Содан кейін мені 
қолтықтап, кабинетіне ертіп апарды да, алдымен, өзінің кім екенін айтып 
таныстырды. Содан соң менің жөн-жосығымды сұрады. Бәрін айтып, облыста 
жасалған той шараларын көрсеттім. Ол бәрін мұқият қарап шықты. Қағазға 
қол қойған облатком төрағасының фамилиясына дейін назар аударды. Содан 
кейін маған қарады да:

 –Еңді не істемексіз? – деді.
 –Не істеймін? Кешкі поезбен қайтатын шығармын, – дедім дағдарған 

күйде. Бастығы анадай жауап берген соң, орынбасарының қолынан не келеді 
деп ойладым. Омаров ойланып отырды да:

 –Менің сізге бір тілегім бар, қалай көресіз? – деді.
 –Айтыңыз.
–Айтсам: сіз ауылға қайтуға асықпаңыз. Мен сізді қазір қонақүйге 

орналастырайын. Сонда барып, жайғаса тұрсаңыз қайтеді?
–Онда не бітіремін? – дедім, аң-таң болып.  Омаров сәл ойланып алып, 

мынадай жауап берді:
 –N жолдас жуықта ұзақ уақытқа демалысқа кетеді. Сіз соны сұрастырып, 

біліп отырыңыз да, ол кісі курортқа кетті деп естіген сағатта маған келіңіз, 
– деді. 

Мен Омаровтың кабинетінен еңсем көтеріліп, адам болып шықтым. 
Оның нұсқауымен Қызыл әскер көшесіндегі (қазір Панфилов көшесі) бұрын 
«Советтер үйі» деп аталатын қонақүйге барып, екінші қабатындағы №52 
бөлмеге орналастым. Бұған дейін Мұхтар Әуезовтің үйінде жатыр едім. 
Жатын орным «Советтер үйі» болғанымен, күндіз Мұхаңның үйінде боламын. 
Екеуміздің негізгі әңгімеміз – алдағы Абай тойы. Күн сайын соның жеке 
детальдарын пысықтай түсеміз. Семейден келген бетте де облыстан әкелген 
бар қағазым Мұқаңның сарабынан өткен. Мен N-нан бетім қайтып шыққанын 
айтқанымда Мұхаң:

–Пәлі, оның қолынан шіренуден өзге не келуші еді? – деп қатты реніш 
білдірді. Артынан Омаровтың ұсынысын айқанымда қайта жадырап, 
шаруамыздың шешілуінен үміт күтті.

–Бәсе, Абай қадірін білетін азамат құрып бітті дейсің бе? Күткенің жөн, 
күту керек. Ана қазанбас кеткеннен кейін реттейін деген ғой. Қонақүйдегі 
айтқан орнын алғаның да жөн болған. Күнде телефон соғып, хабарлас бол. 
Үйде мен де құлақ түріп, біліп отырамын, – деді.

Бірақ мен Алматыда үш күн, бес күн, тіпті бір апта жатып қалдым. N 
орнынан қозғалмай қойды. Бір күні ол Қырымға кетіпті деген хабар құлағыма 
тиді. Екі өкпемді қолыма алып, дереу Омаровқа жеттім. Ол менің алыстан 
әкелген қағаздарымды қолына алды да, Абай тойына жұмсалатын қаражат 
пен шығын жайындағы Халкомсов қаулысының жобасын өзіме ауызба-ауыз 
айтты да отырды. Мен, қуанышым қойныма симай, бас көтерместен жаздым.  
Ана халкомге анау, мына халкомге мынау жүктелсін деген нақты міндеттер 
сараланды. Тіпті тойға келген балалардың қолдарына ұстататын Абай 
бейнесі бедерленген арнаулы печенье шығарту да назардан тыс қалған жоқ. 
Бұл біздің қағазымызда жоқ еді. Оны Омаровтың өзі қосты.

    Бір күніміз осылай, қаулының жобасын әзірлеумен өтті. 
Ертеңінде ол жоба бекітіліп, Омаровтың өзі қаулыға қол қойды. Қаулыда 
міндет жүктелген халкомдердің басшыларын Халкомсовқа шақыртып 
алып, алдымен: «Абайды білесің бе?» - деп, олардың өздеріне жеке-жеке 
сұрақ қойып, білетіндеріне разылық білдіріп, білмегендерге Абайды білу 
қазақ республикасында қызмет ететін әр азаматтың борышы екінін айтып, 
Халкомсовтың Абай тойына байланысты жарлығын олардың қолдарына 
ұстатты. «Осында көрсетілген істің бір пункті орындалмай қалмасын», – деп, 

әр басшыға шегелеп тапсырды.
    Ол қаулынның бір данасын құшақтап келіп, Әуезовке көрсеттім. 

Мұхаң оны оқып шығып:
    –Пәлі, мына Омаров дегеніңіз адам екен ғой, асыл азамат екен 

ғой! Тәңір жарылқасын! Кейбір топас басшылардың қөлеңкесінде осындай 
қаншама тұлпар жігіттер жүр десеңші! Өрелі ойы, ел деп соғар жүрегі бар 
өрісті азамат осындай болар! – деп Омаровқа өзгеше разылық білдірді.

    Бұл оқиға көктемде болған еді. Содан кейін күзде Абайдың 100 
жылдық тойы дүбірлеп өтті емес пе, барлық сән-салтанатымен. Ол тек 
Қазақстандағы ғана емес, мәдениет қайраткерлеріне арналған Одақтағы ең 
үлкен, үлгілі тойлардың бірі болды. Ол той төрт жыл соғыста шөгіп қалған 
елдің еңсесін көтерді. Оның осылай өтуіне бар жауапкершілікті мойнына 
алып, аянбай күш жұмсаған ұлттың ұлы азаматы  – Ілияс Омаров! Ал N ол той 
салтанатты боп өтсе, Қазақстанда феодализм орнап кетеді немесе өзіме сөз 
келіп, орнымнан айрылып қаламын деп шошынса керек. Ендеше ондай адам 
Абай туралы фильм жасаттырды немесе соған мұрындық болды дегенге кім 
сенеді?  Білмегендер сенеді. 

Одан кейін авторлар N Абайдың 100 жылдық тойында баяндама жасады 
деп, соны бір керемет еңбек етіп көрсетпек болады. Ол баяндама жасаған 
жоқ, жазып берген баяндаманы сүрініп-қабынып оқып шыққан. Қазақтың 
ұлы ақыны туралы баяндаманы қазақ үкіметінің қазақ басшысы N тұрғанда, 
Қазақстанға жаңада ғана келген Геннадий Андреевич Барков жасамақ па?

Осы арада өзім куә болған тағы бір оқиғаны айтайын. Ұлы Отан соғысы 
аяқталғаннан кейінгі алғашқы жылдардың бірінде шопандардың ең бірінші 
республикалық жиналысы өтетін болды. Сол кезде мен Алматыға келіп, 
Мұхаңның үйінде жатыр едім. Бір күні Есмағамбет Ысмайылов телефон 
соқты.

–Біз, мына Қажекен (Қажым) Жұмалиев екеуіміз N-ның қабылдау 
бөлмесінде отырмыз. Басқа да жігіттер шақырылып жатқан көрінеді. Осында 
шопандардың үлкен жиналысы өтеді екен. Соған  жасайтын баяндама әзірлеу 
қажет болса керек. Қажекең екеуіміздің өз жұмысымыз басымыздан асады. 
Осыған сен келіп, бізді құтқарсаң қайтеді? – деді ол. Содан кейін сәл бөгелді 
де, сөзін жалғады: – Баяндама әзірлейтіндерге барлық жағдай жасалатын 
көрінеді. Тиісті тиін-тебенін де беретін болуы керек.

Ысмайылов осыны айтып, әдеті бойынша кеңкілдеп күліп алды.
    –Жағдай болса, барайын, – дедім.
Содан соң Есмағамбет мені N-ның көмекшісімен сөйлестірді де, оның 

шақырған уақытында мен Совминге бардым. Барсам: Жұмалиев, Ысмайылов 
және мен танымайтын 3-4 орыс азаматтар отыр екен. Сағат үште бәрімізді 
қойдай қосақтап, бастықтың кабинетіне кіргізді. N баяғысынша шіреніп, 
төрде отыр екен. Орнынан тұрмастан бас изеген болды да, ана жерге 
отырыңдар деген ишара жасап, қабырғаға жақындата қойылған ұзын үстелді 
иегімен нұсқады. Содан кейін маңызданып, жан-жағына қарап алды да, 
шалқая түсіп, бізге айтар сөзін бастады. Алдағы өткізілетін республикалық 
шопандар мәжілісінің маңызы туралы, соған жақсы баяндама әзірлеу 
қажеттігі жайында ыңырана сөйледі. Баяндамада Сталиннен цитата көбірек 
алынуы керектігін айтты.

Сол кезде 2-3 аппарат қызметкерлері бірінен соң бірі кабинетке кіріп, біз 
отырған ұзын үстелдің ортасына қалың-қалың папкалар әкеп қойды.

–Міне, бұл жауапты міндет осы отырған сендерге жүктеледі, – деді 
төраға, бізді бір жарылқап тастағандай кекжиіп. – Қажетті материалдардың 
бәрі дайын, алдарындағы папкаларда тұр.

Осы кезде Қажым Жұмалиев орнынан баж етіп ұшып тұрып:
 –Біздің, мына Есмағамбет екеуіміздің, өз жұмысымыз басымыздан 

асып жатыр. Студенттерге оқитын лекцияларымыз бар. Міне, қасымда Қайым 
Мұхамедханов деген жігіт отыр. Орысша, қазақшаға судай, өзі ағып түрған 
әдебиетші. Осы жігіт біз екеуіміздің жұмысымызды жалғыз атқарады. Бізді 
бұл міндеттен босатуынызды сұраймыз, – деді.

N  жаратпай, қабағын шытты. Содан соң маған қарап:
   –Қолыңнан келуші ме еді сенің, мұндай жауапты жұмыс? – деді.
Мен орнымнан тұрып:
 –Тырысамын ғой, – дедім.
 Сөйтіп, біз оңаша бөлмеде он бес күн жұмыс істеп, баяндаманы бітірдік. 

Обалы не, бізге жақсы жағдай жасалды. Баяндаманың орысшасы біткеннен 
кейін мен оны қазақшаға аудардым. Сол біз әзірлеген баяндаманы ол артынан 
жиналыста орысша да, қазақша да, кейбір сөздерді айта алмай қиналып, 
қара терге түсіп, ыңқылдап-күрсілдеп, үш сағаттай уақытта әрең оқып 
шыққан болатын. Театр толы шопан байғұстар қалғып-шұлғып, ұйқыларын 
бір қандырған еді.

Міне, сол он бес күнде Совмин аппаратының қызметкерлері N-ның 
маңына орынбасарларынан басқа бір жанды жуытқан жоқ. Біреу кірейін 
деп келсе немесе телефон соқса, хатшылар мен көмекшілер кезектесіп: 
«Ол кісінің қолы бос емес», «Ол кісі баяндамаға әзірленіп жатыр», «Ол кісі 
бірінші хатшыға кетті», «Ол кісі баяндамасын оқып жатыр» деген жалған 
жауап беруден танбады. Баяндаманы мына жақта біз әзірлеп жаттық. «Ол 
кісі», ең болмаса, «Баяндама қалай?» деп,  бір рет хабарласқан да жоқ.

 Абайдың 100 жылдығына N жасады деген баяндаманың да осылай 
әзірлегені сөзсіз. Оны халық үшін еткен еңбек еді деп айтудың өзі ұят. 
Он үш жыл қазақтың үкіметін басқарып, бір жыл Семейде тұрып, Абайдың 
Жидебайдағы зиратына бір рет бармаған кісі ол тойға қалай қамқорлық 
жасайды?  Оның «Абайдың бір ауыз өлеңін білмеуі» де – шындық.

Ақынның 1904 жылы Шыңғыстаудың шикі балшығынан қаланып, енді 
шөгіп, құлап жатқан бейітін жөндеуге «N»  бір тиын қаржы да босатқан жоқ. 
Ұлы ақынның Жидебайдағы қабірі басына цементпен шегенделіп, ақынның 
рельефы бейнеленген биік мұнаралы мәрмәр ескерткіш N үкімет басынан 
сырғып, Гурьевке кеткеннен кейін, Д.Қонаев Министрлер Советінің төрағасы 
болған соң орнатылды. 

«Абай жолы» эпопеясын жазудан кейінгі Әуезовтің екінші үлкен арманы 
Абайдың басына, үлгілі елдердің мәдениет қайраткерлеріне көрсететін 
құрметінің үлгісімен, ғажайып күмбез орнату еді. Көрер көзге қораш балшық 
бейіт төрт құлағы мүжіліп, 60 жыл қалқайып тұрды. Оны шетелдерден келген 
мәдениетті қауым өкілдеріне «біздің ұлы ақынымыздың зираты осы» деп 
көрсету ұят еді. Мұхаңның сол асыл арманы өзінің көзі жұмылғаннан кейін 
ғана орындалды.

    Ал мына мақалада «N қазақтың ұлы жазушысы Мұхтар Әуезовпен 

сыйластық қарым-қатынаста болды» деп мадақталыпты. Абайға ескерткіш 
орнату жөніндегі өзінің асыл арманын N қызмет басында отырғанда орындата 
алмаса, Әуезов оны қалай сыйлайды? Онымен қалай сыйлас дос болады?..  
Мақала иесі: «Мұхтар Әуезовпен сыйлас еді» десе, Оңдасыновты халыққа 
сүйкімді етіп көрсетеміз деп далбасалаған ғой.

    Одан кейін саған жазылған ашық хатта N бес том кітап шығарған 
ғұлама еді, оны Бауыржан екеуі бағаламады деп, саған айып тағыпты. Ол 
қайдағы, қандай бес том? Том деп Дальдің, Ушаковтың, Ожеговтың немесе 
«Қазақ тілі түсіндірме сөздігінің» қалыңдығы төрт елі ғылыми кітаптарын 
айтады. N шығарды деген қалыңдығы жас баланың саусағындай кішкентай 
кітапшаны (1969 жылы шыққан) көргеніміз рас. Ал қалған төрт томы қандай 
екенін білмеймін. Бірақ сол кітаптардың «Арабша-қазақша түсіндірме 
сөздік», «Парсыша-қазақша түсіндірме сөздік» деп аталуына қарап, жұрт 
N-ды араб, парсы тілдерін білген екен деп қалуы ықтимал. Құран сүрелерін 
саралап, аяттарды түсіндіріп, тәржіме жасайтын ол қандай діни жоғары оқу 
орындарында, қай медресе: «Ғалияда» ма, немесе Бұхарадағы «Хұсанияда»  
ма, немесе Самарқанда оқып па? Немесе араб-парсы тілдерін оңаша кімнен, 
қай кезде оқып, үйреніпті?  Ол екі шет тіл тұрғай, әдеби қазақ тілі мен орыс 
тілін де оңдырып білеген кісі емес. Мұндай бес кітапты сол кісі жазып 
қалдырды дегенге өз басым ешқашан сенбеймін. Оған оның өресі жетпейді. 
Үзіп-жұлып бар оқығаны - орман шаруашылығы техникумы ғана, ал онда 
араб, парсы тілдерін оқытпаса керек... 1936-1937 жылдарда Семей облысын 
басқарып тұрған білімді, ойлы жақсы мен жайсаңдарды НКвД «халық жауы» 
деп ұстап әкетті, 1938 жылы облаткомның төрағасы етіп осы «орманшыны» 
әкеп қойды. Кезінде Семей жұрты оны осылай атаған. Бізге келгенде ол 
экономикадан, тарихтан, әдебиеттен, мәдениеттен мүлде мылқау болатын. 
Қазақша сөйлесе сүрініп, орысша сөйлесе жығылып жататын. Бойындағы бар 
қасиеті обком хатшысының алдында түсіп, құрдай жорғалау ғана еді...    
Семейге келгеніне бір жыл толар-толмаста Қазақстан Халкомсовының 
төрағасы болып шыға келді. Қай білімімен, қандай білгірлігімен, халыққа 
сіңірген қандай еңбегімен өсті ол? Оны ешкім білмейді! Анадай білім, ой 
өрісімен он үш жыл ел басқарған адам кімге жақсылық жасайды, халқын 
қалай жетістіреді? Бауыржан оның бұл кемшіліктерін өте орынды сынаған... 
Ендеше оның туыстарының (руластарының): біздің ағамыз пәлен жыл 
төраға болып еді деп күпінетін де, оның Бауыржан диалогында кемшіліктері 
көрсетілгеніне күрсінетін де жөндері жоқ...    

  Мақала авторлары: «Аңызы қайсы, ақиқаты қайсы?» деп сұрапты ғой 
сенен. Сенің мінезің жұмсақ, ешкіммен айғайласып, айтысып жатпайсың, 
әрине. Ал ол ағамыздың білім, білік, билігінің (даналығының) мен білетін 
ақиқаты осы. Егер аңызы қайсы десек, ол ағайындарының газетте айтқандары 
болар. Бірақ анкетаға жазылғанның бәрі ақиқат болғанымен, аңыз бола 
алмайды. Осыны айыра білу керек. Өрелі, өрісті, өлмейтін ақиқаттан ғана 
өшпейтін аңыз туады.

Бұл - менің ел басқарған N туралы білетіндерім. Ал оның орман 
техникумында да оңдырып оқымағанын осы Алматыда тұратын Ләшкер 
Тәжібаев деген кісі жақсы біледі. Өзі ғылым докторы, адалын айтатын әділ 
азамат. Сол кісімен сөйлесуіңе болады.

«Социалистік Қазақстандағы» ашық хатты оқығаннан кейін саған 
айтайын деген сөздерімнің ұзын-ырғасы осы. Өзге детальдарды тегіс 
тізбелеп жатпадым.

 Ағалық құрметпен Қайым МҰХАМЕДХАНОв.    
29.04.1991 ж. Телефон: 62-78-78».

Бұл хат – ешқандай алып-қосары жоқ ақиқат пікір дей аламын. Жоғарыда 
айтқанымдай, Қакең тарапынан жалған сөз, жасанды мінез болған емес, оған 
онымен қарым-қатынас жасаған, тани алған, бүгінде көзі тірі үлкен-кіші 
зиялылар куә екені шәксіз. 

Әз-ағаға жолданған  осы хатты оқыған сәтте менің ойыма біраз жәйт 
-  Нұрекең, Нұртас Оңдасынов, туралы жазылған кейбір мақалалар оралды. 
Авторларының айтуларынша:

«Н.Оңдасынов соғыс жылдарының ауыртпалығына қарамай Абайдың 
95 және 100 жылдық мерейтойын аса биік дәрежеде атап өту жөнінде 
Үкімет қаулысын шығарып, комиссияның төрағасы өзі болып өткізген. 
Қыздар педагогикалық институты, Ұлттық консерватория, Дене шынықтыру 
институты, Политехникалық, технологиялық институттар ашу және медицина, 
шет тілдер институттарына көптеген жаңа факультеттер қосу – сол кісінің 
тұсында істелінген істер. Опера және балет театры құрылысының жедел 
аяқталуын тікелей бақылап, облыстарда театрлардың ашылып, филармония, 
ән-би ансамбльдерінің ұйымдасуына да ұйытқы болған. КСРО Ғылым 
академиясының дербес құрылуына бірден-бір атсалысқан адам. Соғыстың 
жүріп жатқанына қарамай жаңа ғимараттың салынуына қаражат қарастырып, 
оның іргесі қаланғанда ырымдап: «Қазақ ғылымы күмістей таза болсын» 
деп, күміс ақша шашқаны мәлім. Осы Ғылым академиясының басына Қаныш 
Сәтбаевтың келуіне де себепші осы кісі. Қ.Сәтбаевтың газетке шыққан 
мақаласындағы болашақ ғалымның сөз саптасы ұнап, жаңа ойларын білуге, 
танысуға Мәскеуге шақырады. Кездесіп, сөйлескеннен кейін КСРО Ғылым 
Академиясының президенті в.Л.Комаровқа алып барып: «Қазақтың Ғылым 
Академиясының болашақ президенті...» - деп, бірден таныстырады.

1942 жылдың басында Кенді Алтай, Лениногорға іссапарға келген 
Оңдасынов білімді, байсалды Дінмұхамед Қонаевты кездестіреді. Кейіннен 
Алматыға келіп, Қазақстан Компартиясы Орталық Комитетінің бірінші 
хатшысы Скворцовпен ақылдасып, өзіне орынбасарлыққа шақырттырады. 
Д.А.Қонаев он жыл бойы Оңдасыновтың орынбасары болады...».

Абай тойына қатысты сөздің бүге-шігесі белгілі болды ғой. Ал енді 
белгісізі ше?..  Мынаны  оқылық:

«Жұмабай Шаяхметов 1938 жылы Қазақстан КП Орталық комитетінің 
үшінші хатшысы, бір жылдан соң екінші хатшысы, 1946-1954 жылдар 
аралығында  бірінші хатшы  болды. 1944 жылы И.Сталинмен сөйлесіп, келісімін 
алып, Қыздар педагогика институтын ашты. Сол жылы Ж.Шаяхметовтың 
бастамасымен Алматыда консерватория, Шетел тілдері институты, Шымкентте 
химия-технологиялық институты, ал 1945 жылы Алматы Дене мәдениеті 
институты ашылды. Сондай-ақ, Алматыға талантты жас ғалым  Қаныш 
Сәтбаевты - болашақ  Ғылым академиямыздың  президентін алдыртты, ол 
туралы академик Шапық Шокиннің «Ұлттық ғылым академиясының жолы» 
атты кітабында толық айтылған.

Ж.Шаяхметовтің тұсында ғылымға ерекше қамқорлық жасалды. 1946 
жылы Ғылым академиясы ғалымдарының еңбекақысы өсті. 1946-1950 
жылдары ғылымға қосқан елеулі үлестері үшін барлық академиктерге 
мемлекет есебінен салынған саяжайлар сыйға тартылды. Алматыдағы 
Горький (қазіргі Жібек жолы) көшесінде ғалымдарға арналып үлкен тұрғын 
үй салынды. Ортақ іске соншама күш-жігерін, беделін жұмсаған Жұмекеңнің 
аты-жөні, қызметі 1967 жылғы «Британ энциклопедиясында» болса да, 1980 
жылы шыққан «Совет энциклопедиялық сөздігіне» ұсынылмаған. Облыстық 
партия комитеттерінің бірінші хатшылары бар да,  ОК-тің бірінші хатшысы 
жоқ. Қазақстан тарихының барлық кезеңдерін қамтыған «Тарихи тұлғалар» 
деген кітапта Н.Оңдасынов, т. б.  бар, ал  Ж.Шаяхметов ауызға алынбаған. 
Неге? Кімнің қитұрқысы? Әлде партиялық қызметке алынғанға дейін 
НКвД дегенде істегені кедергі келтірді ме? Қарт журналшы Мадат Аққозин 
Ж.Шаяхметовтің өмірі жөніндегі «вернуть из забвения» кітабында кешегі-
бүгінгі КГБ орындарының тексеріс құжаттарында Ж.Шаяхметовті тікелей 
айыптар дерек жоқ екенін айтыпты.

Дінмұхамед Қонаевтың билік басына жетуіне жәрдемдескен 
адам  Жұмабай Шаяхметов екен. Ол 1942 жылы Риддерде болып, кен 
басқармасының жас басшысымен танысып, кейін Министрлер Кеңесі 
төрағасының орынбасары қызметіне алдырады. Алайда Жұмекең орнынан 
босағанда Димекең қамқоршысын «Маңайына таныстарын, жақындарын, 
руластарын жинап алған болатын», – деп ғайбаттапты. Неге?.. Ал бірде 
Шаяхметовтен жақсылық көргенін есіне салған жазушы Ілияс Есенберлинге   
реніш білдіріпті. Неге?.. Ал Ілекең болса, ол өзара көптен таныс-біліс 
Димекеңнен мұрағатқа үңіле жүруге кеңес беріпті. 

Түйін. Қайым ағаның 100 жылдығына орай оның «Әзілхан Нұршайықовқа 
хатынан» басталған сөз тарихи тұлғаларымызға сайды. Өйткені: Қакеңнің 
Абай тойы туралы нақты деректерін кейбір жазғыштарымыз Н.Оңдасыновқа 
теліп жүр. Ол не?.. Меніңше, қазекеңде бола беретін рушылдық, жершілдік 
жалған намыстың нышаны! 

Қалыптасқан партиялық дәстүрде өкімет пен үкіметтің басшылары 
1-хатшысыз, өздіктерінен ешбір мәселені шешкен емес. Партияның аты 
әрқашан алда болды.

Иә, аталған: М.Әуезов, Ж.Шаяхметов, Н.Оңдасынов, І.Омаров,  Д.Қонаев, 
Қ.Мұхамедханов, І.Есенберлин, Ә.Нұршайықов – тарихи тұлғалар. Ендеше 
тарих түзілімінің ала-құла болғанына,  тарихи тұлғалар туралы кім ойына не 
келсе, соны жазып жатқанына тарихшылар қауымы неге назар аудармайды? 
Әлде бұл мәселе олардың құзырында емес пе, оларға керегі жоқ па?

        
Ғаббас ҚАБЫШҰЛЫ.

________________________
 *Нұртас Оңдасынов. 1954-1955 жылдары Қазақ КСР Жоғары 

Кеңесі Президиумының төрағасы, сосын Гурьев (Атырау) облыстық атқару 
комитетінің төрағасы және осы облыстың партия ұйымын басқарды.

қазақ ұлттық сахна өнері ордасының ірГетасын қалаған кіМ?

13-ші қаңтар – қазақ ұлттық кәсіби сахна өнерінің қара шаңырағы 
болып табылатын Мұхтар Әуезов атындағы академиялық қазақ драма 
театрының туған күні.  2016 жылғы 13-ші қаңтарда еліміздегі осынау 
даңқты өнер ордасының ресми түрде тұңғыш рет шымылдық ашқанына 
90 жыл толады.   

І. КӘсІБи сАхнА өнерІн ҚАЛЫптАстЫруДАҒЫ 
АЛҒАШҚЫ ҚАДАМДАр

Бұдан тоқсан жыл ілгеріде, Қазақ Советтік Социалистік Республикасының 
бас газеті «Еңбекші қазақтың» 1926 жыл басындағы бірнеше нөмірінің 
бірінші бетінде мынандай хабарлама басылды: 

«Ғинуардың 13-і күні кешкі сағат 6-да Мемлекеттік Ұлт театрының ашылу 
мерекесі болады. 

Театр артистері Кемеңгерұлының «Алтын сақинасын» ойнайды. 
Оның соңынан концерт. Демалыс уақыттарында оркестр ойнап тұрады.
Театр директоры Дінше.» 
Сөйтіп, 1926 жылғы ғинуардың (январьдың, қаңтардың) 13-інде жас 

Қазақ Республикасының астанасы Қызылорда қаласында Мемлекеттік Ұлт 
театры (қазіргі Мұхтар Әуезов атындағы академиялық қазақ драма театры) 
салтанатты түрде ашылды. Даңқты театрымыздың сахнасында тамаша 
өнерімен жарқыраған әр кезгі атақты шеберлер мен әйгілі режиссерлер 
есімдері бүгінде баршамызға таныс.  Ал Ұлт театрының ашылу мерекесіне 
орай және алғашқы қадамдары жайында республиканың бас газетінде 
беріліп тұрған хабарларға «Театр директоры Дінше» деп қол қойып 
отырған тұңғыш басшысы және оның есіміне байланысты мәдени оқиғалар 
жайында не білеміз? Жоғарыдағыдай жарнамалық мәтіндер 1926 жылдың 
алғашқы төрт айы бойында шыққан. Оларда Ұлт театрының қызметі, арнайы 
ұйымдастырылған бәйге, жекелеген спектакльдерді қоюшы режиссерлер, 
ойнайтын әртістер, бәйгеге түскен туындыларды сараптайтын комиссия 
құрамы жайында деректер бар.  Мәселен, сондай жарнамалардың бірінде 
бәйгеге түскен пьесаны талқылауға көрермендердің де қатыса алатыны 
айтылады: «Ойынға келушілер пьесаны сынап, сұраулар басылған қағазға 
жауап жазып береді». Сонымен бірге: «Жеті кісіден сыншы комиссия ойында 
болып, пьесаның артық, кем жерлерін бақылап отырады». Бұл комиссияның 

бірге бас режиссер екендігін 
куәландыратын жаңа 
жекебас құжатын беруі үшін 
ұсынған екен.

Содан көп ұзамай Дінше 
қызметінен босанады. ОГПУ 
тергеушісіне 1928 жылы 
берген түсініктемесінде 
ол бұл орайда былай 
деген: «Мен бұл театрдың 
директоры міндетін 
кінәратсыз атқардым, 
қажырым мен қуатымды 
аямай жұмсадым деп 
есептедім, сондықтан 
да доғарысқа кетуге бел 
будым» («Я считал, что 

обязанности директора этого театра выполнил безукоризненно, внес много 
сил и энергии, и поэтому решил подать в отставку»). 

Наркомпросқа (Ағарту халкоматына) жолданған жазғы гастрольге 
шығатын артистердің тізіміне жаңа директор Әзиз Байсейітов 1926 жылғы 
16 мамырда қол қойыпты. Демек, Дінше театр басшысы құзырындағы 
материалдық құндылықтар мен іс-қағаздарын оған мамырдың ортасына 
қарай өткізген.

ІІ. ҰЛт теАтрЫнЫң туу тАрихЫнАн БІрер сөз
Орта Азиядағы ұлттық-мемлекеттік тұрғыда жіктеп-межелеу 

науқаны өткеннен кейін, қазақ  жер-суы мен халқы бір шаңырақ астына 
топтастырылды. Ресей Социалистік Федеративтік Советтік Республикасы 
құрамындағы Қазақ автономиясына Түркістан республикасынан межеленген 
қазақ аймағын және Қарақалпақ облысын қосты. Сол шара нәтижесінде 
құрылған Үлкен Қазақстан Кеңестерінің  1925 жылғы 15–19-шы сәуірде 
Ақмешітте (Қызылордада) өткен Бірінші (ескі республикадағы рет саны 

жаңадан  ашылып жатқан «Қазақ» газетінің   қызметкері, ақын, журналист 
Міржақып Дулатовтың ақыл-кеңесін арқа сүйеп  барған-ды. Ұзамай «Қазақ» 
газеті жасөспірім Діншенің оқуына қажет қаражат жинауға бірнеше мәрте 
мұрындық болды, газет бетінде оның өлеңдерін жариялап тұрды. Қошке 
екеуін Омбыда оқитын жастардың 1913 жылдан ұйыса бастаған «Бірлік» атты 
саяси және мәдени-ағарту ұйымы табыстырды.  Мұндағы жалпы оқу, өнер-
білім игеру көкжиегін кеңейтуді  көздеген басқосулар (олардан тысқары, 
әдетте астыртын өтетін жиындарда, заман талабынан туындап жататын 
саяси ой-пікірлер жасырын түрде айтылатын, пікір таластырылатын, халық 
мүддесі  тұрғысында түрлі жоспар жасалатын), сауық кештері, сондай-ақ 
баршасы бірігіп жасап жүрген «Балапан» атты қолжазба журнал олардың 
көзқарастарын айқындауға, азаматтық тұғырларын сомдауға септесті. Ойлы 
әңгіме қозғап  қалам тербеуде тез көзге түскен Қошке де, өлең жазатын, 
домбыра тартып, ән салатын,  мәдениет тарихын қуа оқитын Дінше де 
ұйымның белсенді мүшелері болды. Екеуі де белгілі бір кезеңдерде 
«Бірлікте» хатшылық міндет атқарды. 

Монархияның құлауы оларды ашық саясат алаңына бірге алып шықты. 
Омбыдағы Бостандық үйінде (күні кешегі Дала генерал-губернаторы 
кеңсесінде) 1917 жылдың сәуірінде өткен Ақмола облысы қазақтарының 
съезінде азаттық таңының атуына байланысты ағымдағы ахуал талқыланып, 
қазақтардың облыстық атқару комитеті құрылды. Съездің шешімін 
орындау мақсатымен қазақ атқару комитеті жұмысқа «Бірліктің» белсенді 
жастарынан жәрдемшілер тартты. Жер-жерде халық жиналыстарын өткізіп, 
қазақ комитеттерін құру үшін солардан комиссарлар жасақтап, үйездерге 
жіберді. Қошке мен Дінше Ақмола үйезіне бөлінді. Ақмолада олар сондағы 
мұғалімдер Сәкен Сейфуллин, Бірке (Бірмұхамед) Айбасовпен бірлесіп 
әрекет етті. Ауыл-ауылды аралап жиындар өткізді, үйездік жиналысқа 
өкілдер жіберілуін ұйымдастырды. Үйез тұрғындарының съезінде үйездік 
қазақ атқару комитеті құрылып, оған Рахымжан Дүйсенбаев төраға, 
бұлар мүше болды да, бостандық таңы арайындағы саяси жұмыстарын 
екпіндете жүргізе берді. Ұзамай байырғы журналист Рахымжан (ол «Дала 
уәлаяты газетінде» 1902 жылғы жабылуына дейін істеген, сосын заңгерлік 
білім алып, адвокат болып қызмет атқарып жүрген) «Тіршілік» атты газет 
шығарудың шаруасымен орталық қалаларға іссапарға кетеді.  Үзеңгілес 

ағарту халкомы Смағұл Садуақасов, өлкелік партия комитеті үгіт-насихат 
бөлімінің меңгерушісі Ораз Жандосов, орыс театрының режиссері Михаил 
Насонов, ақын-жазушылар  Бейімбет Майлин, Молдағали Жолдыбаев, Ахмет 
Байтұрсынов, Жүсіпбек Аймауытов кірген құрамы да көрсетілген. 

Аңғарғанымыздай, алғашқы театрлық маусым барысында репертуарды 
байыту мақсатымен драматургтерді ынталандыру шарасы жасалған – жаңа 
пьесаларға бәйге жарияланып, түскен туындылар бірден сахналанып 
тұрды. Ағарту халық комиссариаты құрған арнайы комиссия – белгілі 
қазақ журналист-жазушылары, орыс театрының режиссері, оқу наркомы 
– спектакльдерді көрермендермен бірге тамашалап, олардың сапасына, 
Дінше мен оның өнерпаз серіктерінің балаң сахнада маңдай терлерін 
төге еңбек етіп көрсеткен ойындарына  баға беріп отырды.  Олар және 
қатардағы көрермендер ұлттық драматургия, режиссура, орындаушы-
әртістер жайында спектакльдің артынша, ойынның ізін суытпай пікірлерін 
білдіріп, өз ойларымен жас сахна шеберлерінің кәсіптік биікке біліктілікпен 
бет алуына септесуге тырысты... 

Газет бетіндегі әлгіндей жарнамалардан «оқу комиссариатының 
бәйгесіне келген пьесалардың ішіндегі дәмелісі – 3 перделі «Исатай батыр» 
деген тарихи драма», «Шернияз» атты 4 перделі қарақалпақ тұрмысынан 
жазылған драма», сондай-ақ «бәйгеге келген 3 перделі, 6 сүгіретті және 
прологі мен эпилогі бар «Қаракөз» атты драма» қойылғанын білуге болады. 
Арнайы хабарландырулардың біріндегі: «Қаракөз» атты драма апрельдің 
8-інде, бейсенбі күні ойналмақшы еді, бірақ даярлап шығаруға уақыт көп 
керек болғандықтан, апрельдің 11-іне қалдырылды. Театр артистерінің 
саны жетпегендіктен, 10-нан артық адам сырттан шақырылды. Ойынның аса 
қызық болып шығуы күтіледі», – деген жолдар да қызғылықты. Бұлардан 
мемлекеттік жас өнер ордасындағы қауырт тыныс-тіршіліктің бір сипатын, 
кәсіби сахна шеберлерін қалыптастыруды күйттеген ұмтылысты көреміз.  

Қазақтың тұңғыш ұлттық театры Қызылордадағы орыс театрымен бір 
ғимаратта жұмыс істеп, аптасына бір-екі мәрте (бейсенбі, жексенбі күндері) 
ойын қойып отырды. Қысқа мерзімде (театрдың бірінші маусымы төрт 
айға ғана созылды) сахналық қойылымдардың 12 премьерасы болды. Әр 
пьеса аз уақыт ішінде сахналанып, бір-екі-ақ реттен қойылатын. Маусым 
бойы сахнада ұзын саны 20 рет спектакль ойналды. Барлық спектакльдер 
концерттік ойын-сауықтармен астастыра көрсетіліп жүрді. Театр артистері 
болып ешқандай кәсіби білім алмаған халық таланттары қызмет атқаратын, 
сахнада түрлі образдарды солар сомдады. Спектакльдер соңынан қойылатын 
концерттерде ән-күй, әзіл-сықақ, тіпті цирктік нөмірлерді де солар 
орындайтын.   Ел арасынан жиналған халық шығармашылығы өкілдері енді 
қаз тұрып келе жатқан ұлттық театр өнерінің бастауында осылайша екпінді 
түрде еңбек етті.  

Шамамен әр апта сайын бір премьера боп тұрғанына қарағанда, жас 
театрдың іргесін қалаушылар, сөз жоқ, тынымсыз ізденіс үстінде жүрді. 
Театр директоры Дінше спектакльдердің қойылымдарына негізінен жалпы 
көркемдік басшылық жасап отырды. Ал әр ойынның ұңғыл-шұңғылын 
шығармашылықпен әрлеп, режиссуралық деңгейін көтере түсу үшін ол 
сахна шеберлерінің өз ішінен жекелеген спектакльдердің режиссерлерін 
тағайындау тәжірибесін қолданды. Мәселен, «Қаракөзге» режиссер 
болуды Орынбор оқу орындарындағы көркемөнерпаздар үйірмесінде 
ойнап ысылып келген Серке Қожамқұловқа, «Шернияздың» режиссерлігін 
Ташкент сахналарында тәжірибе алған, Қазақ ағарту институты 
қабырғасындағы музыкалық драма үйірмесінде өзінің шәкірті болған 
Құрманбек Жандарбековке тапсырды...   

Сонымен, биыл тоқсан жылдық мерейтойы салтанатты түрде аталуы тиіс 
Мұхтар Әуезов атындағы қазақ мемлекеттік академиялық драма театрының 
негізін салушы, бірінші тікелей ұйымдастырушысы, тұңғыш директоры, тек 
директоры ғана емес, маман кадрдан жұрдай жаңа өнер отауының жаңадан 
шаңырақ көтеріп, түтін түтетуге, үлкен сахна ордасы ретінде қалыптасуға 
бет алған шақтағы алғашқы көркемдік жетекшісі де, бас режиссері де Дінше 
(Дінмұхамед, Мұқыш) Әділов болды.  1926 жылғы 11-ші ақпанда халық 
комиссары Смағұл Садуақасов төрағалық еткен Ағарту халкоматы алқасының 
мәжілісінде Ұлт театрының (орысша толтырылған құжатта – Казнацтеатр) 
жай-күйіне байланысты мәселе қаралды. Діншенің баяндамасы тыңдалып, 
талқылана келе, театрдың аяқ алысы жақсы бағаланды. Театрға «Қазақ 
Мемлекеттік Академиялық Театры» атауы берілсін деген қаулы қабылданды. 
Екі айдан кейін,  1926 жылғы 25 сәуірде, Ағарту халық комиссариатының 
алқасында  Дінмұхамед Әділов театрдың қызметі жайында есепті баяндама 
жасады. Талқылаудан соң қабылданған қаулыда Қазақ театрының есеп беру 
мерзімі ішіндегі қызметі қанағаттанарлық деп табылды. Қысқы маусымның 
аяқталуы, келесі театрлық маусымға дайындық, қабілетті өнерпаздардан 
мұқият таңдап, труппаны жаңа әртістермен толықтыру,  сахна шеберлерін 
осы 1926 жылдан бастап-ақ республикадан тысқары жерлердегі көркемөнер 
жоғары оқу орындарында оқыту және, әрине, қаржы мәселелері, республика 
үкіметі алдына қояр ұсыныстар, сұралатын нақты сома қаралды.  

Биік өнерімен ұзақ жылдар ел сүйіспеншілігіне бөленіп, Еңбек Ері 
атанған сахна майталманы Серке Қожамқұлов өзінің естелік кітабында 
театрға 1925 жылы Діншенің бұйрығымен қабылданғанын атап кеткен. 
Оның сонда алған театр әртісі екенін куәландыратын куәлігі республикалық 
мұрағатта сақтаулы тұр. Сол куәліктің мөрлі мәтінінің төменгі жағына 
Дінше 1926 жылғы 5 мамырда қоңыр сиямен орысша мына сөздерді жазып, 
қолын қойыпты: «Анықтама. Жолдас Қожамқұлов осы уақытта Қаз. Мем. 
академиялық театр артисі және бас режиссері болып табылады. Театр 
директоры Әділов. 8/V 26 ж.».  Мұны Ағарту халкоматына Серкеге әртістігімен 

бойынша – Бесінші) құрылтайы біртұтас Қазақ Ұлттық Республикасының 
құрылғанын әйгіледі. Құрылтай автономиядағы  «халық ағартудың кезекті 
мәселелері жөнінде» арнайы қарар қабылдады. Онда «тұрмысы жүдеу, 
артта қалған Қазақстанды шаруашылығы жаңғырған күшті, мәдениетті 
кеңес республикасына айналдыру» жолдары, соның ішінде ұлт театрын құру 
мәселесі де атап айтылды. «Қазақтың ұлттық театрын құру жеделдетілсін» 
деген шешім жеке тармақта тұжырымдалды. Алайда оны орындау күзге 
дейін қолға алынбады. Тарих қаулының бұл тармағының орындалуын жүзеге 
асыруды Діншенің – Дінмұхамед Әділұлы Әділовтің еншісіне бұйыртты. 

Дінше 1925 жылғы жазда  Қазақ өлкелік партия комитетінің екінші 
хатшысы Сұлтанбек Қожановтың ұсынысымен Ағарту халкоматының аға 
инспекторы қызметіне тағайындалған еді. Сол тұста жас республикаға 
қажет мамандарды еліміздің ірі қалаларындағы белгілі оқу орындарында 
оқытып дайындау мәселесі күн тәртібінде тұрған. Дінмұхамед Әділұлы 
емтихан қабылдау комиссиясының төрағасы болды. Шәкірттер Мәскеу, 
Тәшкен, Орынбордың түрлі оқу орындарына жіберілді. «Осы науқан 
біткеннен кейін... мен ұлттық қазақ театрын ұйымдастыру қажеттігін көтере 
бастадым», – деп еске алды Дінше 1928 жылы. Кеңестер съезінің ұлт театрын 
құру жөніндегі шешімі жайында халық комиссары Садуақасов, өлкепартком 
басшыларының бірі Жандосов, басқа да көптеген көрнекті қызметкерлер 
айтып жүретін. Діншеге сол театрды ұйымдастыру тапсырылды. Дінше 
іске кірісті: «Мен Қазақстанның түрлі қалаларына Садуақасовтың атынан 
сахна қызметкерлерін шақырған жеделхаттар жолдай бастадым». Театр 
жұмысын ұйымдастырудың жоқтан бар жасап маңдай тер төккізген 
қияметін, кәсіби сахнаның не екенін білмейтін ауыл өнерпаздарынан үлкен 
өнер көрігін қыздырушыларды жасауға бет алған сол кезеңнің қиындығын 
өнер қайраткерлерінің бертінде жазған естеліктерінен, зерттеушілердің 
еңбектерінен көруге болады. Соларға сүйене отырып, Мемлекеттік Ұлт 
театрын құру мынандай кезеңдерден өткенін байқаймыз: өнерпаздар 
әуелі Қазақстанның бес жылдығын тойлау күндерінде – 1925 жылдың 
күзінде астанада бас қосқан және Қызылорданың мерекелі орындарында 
ән шырқаған. Әйгілі палуан Қажымұқанның көшпелі цирк аренасында өнер 
көрсетуі ең атышулы, атақты оқиға болған екен.  Сонда отырған еуропалық 
қызметкерлер халықтың Қажымұқанды ұлықтауы кезінде айтылып жатқан 
жүрекжарды лебіздерін орысшалауды талап еткен көрінеді. Сол кезде Ұлт 
театрын құру үшін жер-жерден халық таланттарын шақырып жүрген Дінше 
олардың  алдына шығып, еркін сөз сөйлейді. Оның сондағы мәдениет 
хақында айтқан сөзі кешегі езілген қазақтың көкірегіне қандай мақтаныш 
сезімін ұялатқаны жайында атақты халық артисі Қапан Бадыров  беріде 
тебірене еске алған еді.  

 Мерекелік іс-шаралар аяқталған соң, республиканың Ағарту 
халкоматында жазушылар мен мәдениет қайраткерлерінің қатысуымен 22-
ші қазанда кеңейтілген мәжіліс өткен. Сонда халком Смағұл Садуақасұлы 
ұлт театрын ашу мақсатында атқарылып жатқан жұмыстар жайында  
баяндама жасады. Одан араға бір ай салып, Діншенің айтуынша, жаңа 
театр республика коммунистері форумында тұңғыш рет ойын көрсетті: 
«Бірінші спектакльді біз бесінші өлкелік партконференцияның ашылуына 
қойдық...»  Яғни, Казнацтеатрдың алғашқы спектаклі Ресей Компартиясы 
Қазақ өлкелік ұйымының Бесінші конференциясы жұмысын бастаған 1925 
жылғы 1 желтоқсанда болған.  

Театрдың ресми ашылған күні 1926 жылғы 13-ші қаңтар екенін 
кеңестік тарих терістеген емес, тек осы күні театр өз шымылдығын Мұхтар 
Әуезовтың «Еңлік-Кебегімен» ашты деген деректі әбден құлаққа сіңірген.  
Іс жүзінде бұл күні сахнада, жоғарыда айтылғандай, Қошке Кемеңгеровтің 
«Алтын сақина» атты пьесасы ойналған еді. Ал маңызды мәдени оқиға 
жайындағы тарихи деректің бұрмалану себебі Діншенің де,  Қошкенің 
де саяси репрессия құрбанына айналғанында жатқан-ды. Бірақ «Еңлік-
Кебек» – Әуезов театрының алғашқы қойылымы» деген дерек ойдан 
шығарылмаған, ол шынында да құрылу үстіндегі жас театр әртістерінің 
сахнаға шығарған алғашқы спектаклі болды. Тек ол кеңестік мәдениет 
тарихы айтатын 1926 жылғы 13-ші қаңтардағы қазақтың ұлттық театрының  
салтанатты түрде ашылуында емес, саяси  тұтқын, саяси репрессиялардың 
алғашқы толқынында 1930 жылы атылып кеткен Дінше Әділұлы атап айтқан 
оқиғаға орай – Қазақ  өлкелікпартия ұйымының Бесінші конференциясы 
құрметіне ойналған. Жер-суы мен халқы бір шаңырақ астына біріккен 
біртұтас Қазақ елі астанасындағы алғашқы партиялық форумға қатысу үшін 
әр өңірден жиналған коммунистерге желтоқсанның алғашқы  күндерінде 
Дінше жинақтаған жас труппа  Мұхтар Әуезовтің «Еңлік-Кебегінің»  бір 
актін көрсетті (бұрын Орынборда өзінің қатысуымен ойналған бұл пьесаны 
Ұлт театрында сахналауға Серке Қожамқұловтың жақсы жәрдем тигізгені 
түсінікті) және үлкен концерт қойды. Содан кейін театрдың ресми ашылуына 
әзірлене бастады... 

ІІІ. ШЫҒАрМАШЫЛ ДОстАр жАЙЫнДА  
Дінше театрдың ресми ашылуына өзінің байырғы пікірлес досы Қошке 

(Қошмұхамед) Кемеңгерұлының «Алтын сақина» атты пьесасын сахналауға 
таңдап алды. ҚошкеОмбы үйезінде дүниеге келіп, ауыл молдасынан 
мұсылманша, одан Омбыдағы шіркеуге келушілердің мектебінен (приходская 
школа) орысша оқыған. Сосын Омбыда ветеринарлық-фельдшерлік оқудың 
екі класын тәмамдап, 1913 жылы Омбы ауылшаруашылық    училищесіне 
түсті. Осы жылы Омбыға гимназияда оқу үшін Ақмола қалалық мектебін 
бітірген жеткіншек Дінше   Әділов те келген. Ол қазақтардың Сібірдегі 
астанасына – Дала генерал-губернаторлығының орталығына – Орынборда 

жігіттер Сәкеннің басшылығымен ауылдардағы жастардың басын құрап, 
«Жас қазақ» ұйымын құрады («Жас қазақ» мүшелері түскен, Сәкен «Тар 
жол, тайғақ кешуде» жариялаған суреттің бел ортасында албырт жас Дінше 
де бейнеленген). Содан бәрі революция рухындағы қызық жұмыстар 
жүргізеді. Солақай әрекеттер де болып тұрады: олардың тым тапшылдық 
көрсетіп, ауқаттылармен араздасулары, дінге қарсылық білдірулері, 
тиісінше жергілікті бас адамдармен тіл табыса алмаушылықтары ұзамай 
теріс нәтижесін береді. 1917 жылғы шілдеде Орынборда өткен бірінші 
жалпықазақ съезінен кейін өткен    үйез халқының екінші жалпы 
жиналысында атқару комитеті қайта сайланады. Оның құрамына Сәкен мен 
оның серіктері енгізілмейді. Содан Қошке мен Дінше Омбыға қайтып кетеді. 
Екеуі де  өз оқу орындарындағы сабақтарын жалғастырады. 

1917 жылғы қазан айының аяғына қарай ОмбығаТомдағы Сібір 
автономияшыларының съезінен келе жатқан Әлихан Бөкейханов соғады. 
Белгілі қоғам қайраткері және болашақ ұлт көсемімен Бостандық үйінде 
өткен кездесу Алаш саяси партиясын құру жиынына ұласады. Сол жиналыста 
Қошке де, Дінше де Алаш партиясының Ақмола облыстық комитеті 
мүшелігіне сайланады. Осында Бөкейхановтың пайым, уәждеріне студент 
Шәймерден Әлжанов қарсы сөйлеп, солшыл бағыттағы өзгеше көзқарас 
танытқан болатын. Ол ұзамай Көлбай Төгісов, Мұқан Әйтпеновтерді қолдап, 
социалистік бағыттағы «Үш жүз» партиясын құруға қатысады. Осы жәйт 
және Петроградтағы большевиктердің совет өкіметін жария еткен Қазан 
төңкерісі, сондай-ақ Орынбордағы Алаш автономиясын құрған Желтоқсан 
жалпықазақ құрылтайы «Бірлік» ұйымының тағдырына қатты әсер етеді: 
1918 жылғы сәуірде «Бірлік» мүшелері көзқарас ыңғайымен екі жарылады. 
Қошке алаш тұғырындағы «Жас азамат» ұйымына, Дінше кеңестік 
бағдардағы Демократиялық одаққа қосылады. Ұзамай Дінше мүлдем 
большевиктеніп, Омбыда жасақталған қызыл партизандар жасағына кіреді 
де, ақтармен соғысу үшін Қиыр Шығысқа аттанады. Ал Қошке жастардың 
ұлттық мүддені күйттейтін жаңа ұйымының тілі болып табылатын «Жас 
азамат» газетін шығарумен шұғылданады. Осылай екі дос қоғамдық 
қозғалыстың екі қанатына шығып, қилы тағдыр сындарына кезіккен өз 
жолдарына түседі.

Қошкенің 1925 жылғы 16-шы наурызда Діншеге жазған бір хаты ОГПУ 
жүргізген қылмыстық тергеу ісқағаздары арасында тігулі тұр. Хатында ол 
ғүмырында талай тарихты бастан кешкен Діншенің  сонау Қиыр Шығыс 
сапарынан бастап, қазіргі өміріне шейін терең білгісі келетінін жазған. 
Қандай мақсатпен коммунизм жолына түскен? Бұл жолдан неге ауытқыған? 
Өзі көрген уақиғалар, сапарлас, қарым-қатынас жасап жүрген достары 
хақында қысқаша ақпар берсе. Бұлар оның  қазақ зиялыларының өмірі 
жөнінде роман жазуы үшін қажет. Түркістандағы істері туралы хатқа 
жаза алмаса, ауызша айтсын, Қазақстанның дүмді деген қайраткерлеріне 
мінездеме берсін. Соларды есту үшін арнайы кездескісі келетінін айтқан.  
Сол жылғы көктемнен «Алтын сақа» сахналанып болған 1926 жылдың 
басына дейін олардың талай кездескеніне күмән жоқ. Романшы үшін Дінше 
өткен өмір жолының қызық тұстары мол екені анық-тын. Бірақ Қошкенің 
романы қолжазба күйінде, жанама деректерге қарағанда, құпия полиция 
қолына түсті де, со беті жоғалып кетті.Біз енді, ғайыптан табыла кетпесе, 
оның зиялылар тыныс-тіршілігін шығармасында қалай бейнелегенін, Дінше 
тағдырының онда қандай орын алғанын ешқашан біле алмаймыз... 

IV. ДІнШе ҚАнДАЙ жОЛДАн өттІ?
Қошкенің болашақ романына негізгі материалды Діншеден алғысы 

келуі, оның сонау омбылық досының  бейнесіне шығармашылық 
қызығушылықпен қарауы өте орынды-тын, себебі Дінше революция ісіне 
жан аямай атсалысқан, сосын оның барысынан көңілі суып та үлгерген 
қайраткер-тін. Хатында айтқанындай, Қошке соның себебін білгісі келді. 
Діншенің театр ісіне кіріскенге дейін  көркемөнерпаздықпен шұғылдануы 
1914–1918 жылдары Омбыда оқыған шағында (жастардың мәдени-
ағарту және қоғамдық-саяси «Бірлік» ұйымында) және облыстық қазақ 
революциялық мекемесінің комиссары ретінде Ақмолада қоғамдық-саяси 
қызмет атқарған кезінде (1917 жылы «Жас қазақ» ұйымын құрысқанында) 
орын алғанын айта кету ләзім. Одан соң 1918 жылғы көктемде Омбыда қызыл  
партизан жасағына кірген де,  Қиыр Шығысқа аттанып, күзге дейін ақтармен 
шайқасқан. Благовещенскіде ақтар түрмесіне түсті. Одан Омбыға оралып, 
сол жылғы желтоқсанда Колчак диктатурасына қарсы қарулы көтеріліске 
қатысқан. Ақтардан жасырынып, 1919 жылы Түркістан өлкесіне өткен. 
Ташкентте Тұрар Рысқұлов басқаратын Мұсылмандар бюросы жұмысына 
қатысқан, қазақ  педагогикалық училищесінде сабақ берген, ал 1920 
жылы Түркістан Орталық Атқару Комитетінің төрағасы Нәзір Төреқұловтың 
шешімімен Алматыға аттанып,  Жетісу облыстық халыққа білім беру 
бөлімінің меңгерушісі лауазымында қызмет атқарған. Өзімен бірге шәкірті 
Ғани Мұратбаевты ертіп әкеп, қазақ мұғалімдерін даярлау курсына дәрісші 
етіп бекітті, оның  сабақ бере жүріп, қоғамдық-саяси жұмысқа араласуына, 
ширап, ысылуына септесті. Сондай-ақ өзі де мұғалімдер дайындау курсына 
мәдениет тарихынан тұрақты дәріс беріп тұрған. Алматыға келген бетте 
Түркмайдан Әскери-революциялық кеңесінің уәкілі Дмитрий Фурмановпен 
байланысып, облыстағы алғашқы мәдени-үгіт топтарын құрысқан. (Тарихта 
«верный бүліншілігі» деп таңбаланған 1920 жылғы 12–19-шы маусым 
оқиғаларын көзімен көрген. 

 Қадырыңа қанықпын, қарындасым,
 Сезінем сендей адам табылмасын.
 Шыж-быж болып жүресің шыжғырылып,
 Жөн деумен, жаман ағаң жағындасың.

 Өлең жаздым өзіңді сағынғасын,
 Туған жерге тұрақ боп табынғансың.
 Қазақы қайнайтұғын қаны барым,
 Жақсылық жаныңнан тек жаңылмасын.

 Қастарың қарсы келіп, қағынбасын,
 Қадірлеп қарымыңды қабылдасын.
 Қара сөзді қамшы қып келесің сен,
 Қаумалаған жұртың бар, бағың басым.
 
 Сертіңнің де серпіні секем бермес,
 Жанартау жүрегің бар оты сөнбес.
 Қаңтардың аязындай қаритынға,
 Сусоқты  сұйықтарға көңілің көнбес.

 Тіліп айтсаң, тілініп қалмасы шын,
 Аңсарлы адалдықтың жалғасысың.
 Қалтақ бас жүз жігіттен жүзің жарқын.
 Жеменейдің желпінтер арнасысың.

 Ел жағыма барғанда жылынғанмын,
 Арсыздардан аулақтап, суынғанмын.
 Өрт, шалмайтын өңкей бір өсекшіден,
 Мәрттігі жоқ мәнсізден бұрылғанмын.

 Қайтпайсың-ау, қарсы қарап райыңнан,
 Қорқуың бар тек қана Құдайыңнан.
 Былық-шылық жайында сөз етесің,
 Сескенбей олайғыдан, былайғыдан.

 Зайсанымда сен барсың сенетұғын,
 Алматыдан мен бармын келетұғын.
 Кісілік-ірілікке апарар жол,
 Өлеңім сиым болсын беретұғын.

ЕКІНШІ ӨЛЕҢ
                  Тағы өлең арнайыншы Райсаға,
 Жылжыған күндерменен ойлар жаңа.
 Жақсылықты жатсынар жан емессің,
 Зайсанда мені ұғар өзің ғана.

 Шоғымды өшірмеуге ұмтылғанмын,
 Тағдырдың талқысынан құтылған кім?
 Жартыкеш тірлік кештім жарытпайтын,
 Дем бермес демікпеге тұтылғанмын.

 Көз-дағы көркімді алды, жүрем күндеп,
 Шабытым келсе болды, кетем гүлдеп.
 Жарым бар жаны ашитын жасырмаймын,
 Жүреді көңілімді күнде күйлеп,

 Мен бүгін ұйықтамадым, түнді түрдім.
 Өзіме, өзім ақыл ұғындырдым.
 Өлермін мүмкін ерте, әлде кештеу,
 Сөйлеп қал, шамаң келсе тілім бүгін.

 Фәниді жүрдім демен шимай қылып.
 Бақиды айту қиын, өлмей тұрып.
 Алпыс жеті жасыма адым жетті,
 Жасқа жас қосылғаны жақсы ғұрып.

 Жылжыған жылдарымнан жұмақ табам.
 Жұмақ тауып тұрып та жылап алам.
 Бойымда жас боп тамар бір көлім бар,
 Кеуіп қалмас кектей боп тұрақтаған.

 Айту қиын мұң-зарды кімге керек?
 Саған сенем жіберер мені демеп.
 Алматыда жүргем жоқ, Алатау боп,
 Жүргенім жоқ, ұдайы басым өрлеп.

 Төземін ғой қарағым, бірақ-бірақ...
 Шамасы менде төзім тұрақтырақ.
 Жалғыз қурай мендей ғой желге ызыңдар,
 Өмір деген кеткенше сынақ бірақ.

                 Көбірек көсілдім-ау, мен шамасы,
 Дегенім ғой, жазылар жан жарасы.
 «Айналшыққа» айналған қойдаймын мен,
 Ойлайтыным ертеңнің мән-бағасы.

 Айналайын Райсажан, Райсажан!
 Жаның бар күй аңсаған, жыр аңсаған.
 Келешек келбетіне ой тастайсың,
 Жемқорлықты жатсынған сенің санаң.

 Көз ұшында көретін көп таңың бар.
 Жабыққанға жақын жүрер жаның бар.
 Бос шөлмектей бос белбеулер жетеді,
 Сай іздеген сайқал деген тағы бар.

 Адамысың ар мен қуат, талаптың.
 Айналаңды өз үніңе қараттың
 Адамдар бар тынысыңды тарылтар,
 Ондайларды сұсы атсын қабақтың.

 Менің де көп өмірде ренішім.
 Ақынжанды жүргім, - тіреуішім.
 Жетім қозы секілді маңыраймын,
 Өлеңдерім орта жол өлмеу үшін.

ҮШІНШІ ӨЛЕҢ
 Аяғың кейде шалынып, мың сұраққа малынып,
 Жүретін кезің бола ма, Сауыр тауың шағылып.
 Қапыда қалып, сан ұрып, қалатын тұрып, аңырып,
 Кеткендей бір жын ұрып, қалатындай жарылып.
 Кездерің сенің бола ма?

                 Анасың, сен де ұлың бар, қосағың бар да, - сырың бар.
 Тіліңе көнсе тіксимей, қоятын қандай сының бар?
 Туысқа, досқа қалайсың дер ем  ұғынар?
 Қаламайсың сен нені тікенек болып сұғынар?
                 Көңіліңде кетпес дақ бар ма?

                 Биікке кімді қоясың,  есімін кімнің жаясың?
                Көрдің бе, туған жеріңнен ағаларыңның саясын?
               Танымасың болады, тамсантар жандар болады,
               Жомарт жандар болдыма, қолының ашқан саласын?    
              Бере аласың ба бағасын?

 Адам деген пендеміз,  қателікке де кендеміз.
 Өзімнен-өзім алысып, біразын әйтеу женгенбіз.
 Бай сияқты көрініп, болмаса да теңгеміз,
 Үтіктелген көйлектей ордаларға енгенбіз.
 Түйдің бе ойлар өмірден?...

Әбетқан ТОҚТАҒАН 

айналайын райСа, райСажан!
(Райса Шотаеваға)

Сурет – менің жайып 
Салған жүрегім

Атырау қаласы, Махамбет атындағы облыстық қазақ драма 
театрының бас суретшісі  темірбек Мұхтаров Мажитұлының осыдан 
біраз жыл бұрын жазған бірнеше өлеңдерін назарларыңызға ұсынамыз. 
негізгі мамандығы – ұстаз, кәсібі –суретші темірбектің көпшілікке айтар 
өзіндік ойы, өмір жолында нық ұстанымы, толғамы, ұсыныстары бар. 
Ол көпшілікті, өмірді басқа қырынан көруге, сол арқылы айналадағы 
құбылыстарды басқаша тұрғыда тануға үндейді, сол арқылы әркімді 
жағымды, жақсы жағына өзгеруге, еркін ой мен шынайылықты түсінуге, 
оған бей-жәй қарамауға,  шақырады. 

«Мен ақын емеспін, жәй ғана суретшімін. Аз-кем өлең жаза бастаған 
сонау бір жылдары әртүрлі мәдени ұйымдар мені айтысқа жиі шақырды, 
бірақ ойымды көркем өнермен жеткізуде сурет өнерін бірінші орынға 
қойып, айтыс өнеріне мүлде араласқаным жоқ. Қаламды тістелеп 
ұзақты күн стол басында отырып,  сөз тудырайын, ұйқасын құрап өлең 
шығарайын деген ой үш ұйықтасам түсіме кірмеген», – дейді ол сыпайы 
қалпынан танбай. Дегенмен темірбек өзінің жігерлі ойларын дәстүрлі 
емес еркін бағыттағы сурет өнерінде, театрдың сахна өнерінде кеңінен 
көрсете алып жүр.

                      
                         «АВАнГАрД»

 – Білесің бе? өзі ақын, суретші Пикассоны,
Естен тана жаздайсың, көргенде суреттерін соңғы.
Жан сарайы тұнған бір ойлы-қырлы,
Сөз айтпағын, таңдайың қақсаң болды.

Естігенде шығарсың аты әйгілі ван-Гогты,
Көпшілік жұрт түсіне алмай мәнсоқты.
Тұла бойын, көкіректерін оятқан,
Жаны тулап, тамырларын қан соқты.

Көрмесінде болдың ба екен, Ғұмарұлы Сәкеннің,
Бояуменен шарлап қайтқан біраз елдің мекенін.
Галактика, айдың беті, сырлы әлем,
Нағыз ғажапты түсіне қояр екен кім..?

Ойы кеткен шартарапқа шалықтап,
Сальвадордың жұмыстары небір Гәп.
Неткен еркін Далидегі бостандық,
Ұлы шегі» кеңістіктің ол ғой нақ.

«Көшеге шыққан» Калмыковты көрдің бе?
Не жазғанын ұғып – сезіп білдің бе?
Еркін жүріп, бар әлемді сыйғызған,
Кеңістігі сақталып тұр әлі тірі күйінде.

                             ***
Мені ақын деп таныстырма, ешкімге,
Еріккеннен өлең шықпас қайнамаса ішіңде.
Тыныштықты, бейқамдықты жазуға да болады
Бірақ нағыз аласұртып жүректі,
Жарып шыққан жалын сөздер ұнады.

Мені ақын деп күле көрме, намысым,
Жәйімен жүрген әркімнің өз табысың.
Бірақ нағыз білгің келсе шындықты
Өлеңдерді сабақ етіп жаздым мен,
Ұстаздығым ұстап тұрып шыбықты.

Мені ақын деп айтысуға шақырма,
Қашпаймын ғой, бірақ жолым басқада.
Ақ қағазға жазып жатқан өлеңдер
Біле білсе бар болғаны үлгілер,
Ертең олар, сурет боп та үлгерер.

Сурет – менің жайып салған жүрегім,
Ұйықтап жатсам, түсімде де көремін.
Түн ортасы, тұра қалсам орнымнан
Есіл-дерті айналдырған соңымнан,
Уа дүние-ай, өзің берген қолыңнан.

Мені ақын деп таныстырма, уақытым,
Ұлы ақындық жолы бөлек, менікі жәй шақырым,
Мәнерлеп бір оқиын, шын егерде
Жүректерге жете алса,
Онда орыным үңіреймес өмірде.

Маған жәй, суретші деп ат бергін,
Жәйімен барып, тауына шығайын жат жердің.
Сала жүріп адамдарын, заттарын
Тамашасын сезінгеннен бастайын,
Туған жердің мерей бағын, бір көтеріп тастайын.

                   зОр  Әсер
                                      «Постмодернизм – сана еркіндігі...»

Сыйлаған жақсы-ау, адамға зор әсер,
Дірілдеп қас пен көз, қалатын есілдер.
Жақсы сөз жанына сепкенге не жетсін,
Шымырлап бал-бойы, балбырап ол кетсін.

Сүйгенге сөз бар ма, көзді жұм ойланба,
Шын ғашық еріндер, шекерді балдай ма.
Бергенге не жетсін, теңіне ләззат,
Орнатып дүниеге жәннатты, жан-рахат.

Лас сөз айтпағын, ол деген боқ-ауыз,
Тікені қадалар, байыбын ойлаңыз.
Тілек сөз айтқанда, әрине бас шайқа,
Марқайса көңілдер, шабыттар таспай ма.

Соққанды айтпағын, еткенді 
қызыл қан,

Айырып береді әділін 
жыққан жан.

Шарт еткен шапалақ, ол да 
бір тәрбие,

Денеге қан жүгіріп, оянар 
жан-дүние.

Көмекпен жақындап, арнайы 
қол созған,

«Таудай бол!» - есітсең, 
мінекей сол озған.

Маңдайын иіскеген, мәпелеп 
сипаған,

Баласын мәз етіп, күлкісін ұнатқан.

ҚАЙтерсІң, ОсЫЛАЙ жАрАтЫЛЫс

Қайтерсің, осылай жаратылыс,
Дегеніңнің бәріде оратылыс.
Тарқатайын, шешейін десең дағы
Шимайлана беретін жұмбақ бір іс.

Бір ұшын бірде таптым десең дағы,
Қуантып, айналаның жанып бағы.
Бірақта қатты тартып шиелентсең,
Мойныңа шырматылар арқан тағы.

Жігіттің жаны сірі, көңілі сері,
Арқан не, уы зәрлі жылан беді.
Құпиясы күрестің осы емес пе,
Осалдық танытпағын қылаң берді.

Осылайша ойлар бір оратылар,
Домбырасыз жүректе ән ағытар.
Осып-осып айтқан сөз жете қалса,
Тарқатылып түйнектер әзір жатар.

Шаптырса көңіл шіркін арғымақтай,
Қолыңда ойнақтаған арқан тұзақтай.
Лақтырып «асауларын» орып алып,
Жынын қағып қоя бер, дызақтатпай.

Қайтерсің, осылай жаратылыс,
Айтылғанға болады құлаққағыс.
Шимайланбай, ренжімей жәйіңа жүр,
Өмірің тарқатылмас, мәңгі итжығыс.

 БАсҚА АДАМ БОЛАМЫн 
                                                 Пора открывать двери,
                                                 Пора зажигат свет,
                                                 Пора !
                                                                   В.Цой
Мен мүлде басқа адам боламын,
Ізгілік ақ жолы – қолдарым.
Шаршатты айнала мөңкіген,
Екі жүз, жалған сөз, жалығып барамын.

Мен мүлде басқа адам боламын,
Таңертең ертемен тұрамын,
Ұйқысыз өткізген түндердің
Есесін күні ертең аламын.
                                                   
Мен мүлде басқа адам боламын,
Заңдылық талабын ұғамын.
Күлдірткен, ойнатқан, жылатқан,
Уақыт құлағын бұрамын.

Мен мүлде басқа адам боламын,
Қызыққан затымды аламын.
Сүйемін, сипаймын әйтеуір
Көңілге қанағат табамын.

Мен мүлде басқа адам боламын,
Жерге әкеп беретін гүл бағын.
Оқыған, үйренген, жиренген,
Кездерден тағылым жолдадым.

Мен мүлде басқа адам боламын,
Реніш атауын жоямын.
Жоғалып көздерден таса боп.
Өлеңді бақта мен жазамын.

        МІнез-ДеМе

Қарағандарды, ғашықтық деме,
Ұялғандарды, жасықтық деме.
Үндемегенді, сөзі жоқ деме,
Қол көтермегенді, қорқақтық деме,
Күлмегендерді, суықтық деме,
Жадырағандарды, мақтаншақ деме,
Шаттанғандарды, жас бала деме,
Қиналғандарды, мүсәпір деме,
Жүгіргендерді, жеңілтек деме,
Қысқасы сөздің – өзіңді деме,
Шын сөзді ұғып, бос сөзге ерме,
Бұл дағы адамға,
Берілген МІНЕЗДЕМЕ

Соңы. Басы 4-бетте

қазақ ұлттық сахна өнері ордасының ірГетасын қалаған кіМ?

Құрметті Зәке. Сол 2009 жылы 8 шілде күні Ақтөбедегі Үлкен мешіттегі 
жұмыс кабинетіңізде Сізді мұқият тыңдадым. Байқасаңыз, қалың қара 
дәптерім қолымнан түспеді. Түртіп отырдым. Сіз әуелден анық сөйлеп, 
екі ұшты-асығыс пікірге жоқ екеніңізді білетінмін. Сол Шеитсайда 
Н.Шаяхметов белгілі төрт қабірді қазғанда зерттеушінің қасында болыпсыз. 
Әрқайсысынан қандай мүрделердің табылғанын жіліктеп айтып бердіңіз. 
Ғалым адамның ұқыптылығы болар, алдыңыздағы біржапырақ қағазға сол 
төрт қабірдің орналасу схемасын сызып (батыс-шығыс бағдарын көрсетіп) 
маған ұсындыңыз. Исатайдың сүйегі жоқ. Сіздің осы жазбаңыз қолымдағы 
Исатай мұрағатындағы мен үшін құнды құжат. Үшінші қабірдегі ірі ересек 
адамның сүйегін Н.Шаяхметов жан-жақты тексергенін айттыңыз. Сіздің 
қолыңыздағы менің кітабымнің («Жемқор хандықтың құрбаны» 2010 
ж., бірінші басылым) 50-ші бет: «Сүйек түгелдей сыртқа шығарылды. Бас 
сүйекте тарихи әдебиетте дәлелденгендей, қылыштың ізі байқалмаған. 
Сондай-ақ, еш жерінде оқтың ізі де жоқ болған. Екі метрге жуық бойшаң 
адамның сүйегі. Сондықтан Н.Шаяхметов мына сүйек Исатай Таймановтікі 
деп айта алмайтынын білдірген. Шаяхметов осы бас сүйекті Алматыға 
алып кетіпті.» Осы жолдар Зәкеңнің деректеуінше жазылды. Зәкірәтдин 
Байдосов Н.Шаяхметовтың Шеитсайдағы қазба жұмыстарының басы-
қасында болған бірден-бір жергілікті тарихшы. Бірнеше жылдан бері қолда 
бар материалдарды қарастырғанда, жүргізілген қазба жұмыстары кезінде 
қылыш кескен, оқ тесіп өткен адамдардың мүрдесі кездеспегені. Қиылдағы 
Шеитсайға Исатай батырдың, оның сарбаздарының денесі әкелінбеген деп 
ой түйуге болады. 

Қобдалық Жауғашты Жұмағалиев үш-төрт жылдан бері «жаңалық 
ашып» Атырау облысын аралап, Атырау университетінде Шеитсайда 
Исатайдың сүйегі «табылғанын» жариялап дәріс оқыпты. Жоғарыдағы 
бір сөйлемге бір ғана сөз қосып: «Ноэль Шаяхметов Исатайдың бас 
сүйегін Алматыға алып кетіпті» - деп жазды («Жас Алаш», 05.09.2014 
ж). Исатай батырдың сүйегі «табылған» болып шықты. Жауғашты кім? 
Н.Шаяхметовке көмекке Ойылдан қосылған он шақты жұмысшы жігіттердің 
бірі. Төзімділік танытып, экспедиция жұмысының аяғына дейін болды. 
Жоғардағы төрт қабірді (Хаттар Дүйсемәлиев жазған) ашып қарағанда 
Н.Шаяхметов екеуіңіздің қасыңызда бола қоймағандай. Уақыт өте бара, 
бір жаңалық айтқысы келгендегі уәжі-де. Және бұл ағайын үлкенді-кішілі 
газеттерге берген мақалаларда Н.Шаяхметов экспедициясында Ойыл 
аудандық партия комитетінің бірінші хатшысының (О.Жалмұрзаевтың) 
тапсырмасымен біздің басшымыз тарихшы З.Байдосов болды деп айтпайды. 
Сіз жоқсыз. Н.Шаяхметов тірі болса да алыста. Шеитсайда он шақты күн 
жер қазып бейнеттенген Жауғашты сөйлемегенде кім сөйлейді? Солай 
дегенмен, тарихтың бетін ашпай сөйлеп (жазып) жүрген тарихшылармен 
салыстырғанда Жәкеңнің пендешілігі кешірімді.

Ақшалы «спонсорлар» тарих не дейді, батырдың соңғы соғысы 
қай жерде болды деп сұрамайды. Ал атыраулық тарихшы профессор 
А.Шамғонов ең болмаса, Қобда ауданының топо-картасын (2009 ж. Ақтөбе, 
«Батысгеодезия») қолына алып, Карл Гекенің 13.07.1838 ж. Орынбор 
губернаторына жолдаған рапортын неге оқымайды деп ренжимін. 
Исатайдың Ақбұлақ өзені жағасында өлтірілгені туралы алғашқы құжат. 
Әр ауылдық кітапханадағы «Махамбет әлемі» көптомдығының 9-шы кітабы, 
290-292 бб. 1991 жылдан бері Исатай батырды жоқтаушыларды (әсіресе 
батырдың тікелей ұрпақтарын) көре көзге шатастырып, Шеитсайда жыл 
сайын «ескерткіштер» ашылуы тарихи сауатсыздықтың жарнамасы болды.

Соңғы сөйлескенде (телефонмен) Сіз: «Ғаділше, соны қайтесің, салынған 

НОэль шаяхметОвпеН бірге исатай 
батырдың мүрдесіН іздегеН 

ақтөбелік тарихшы, профессор зәкіратдин Байдосовқа хат
ескерткіш салынып қалды. Әйтеуір, соғыс осы маңда болды. Исатайдың да 
өлген жері осы шамада» - яғни Шеитсайда дегеніңіз. Менің: «Зәке, Сіздің 
алты жыл бұрынғы алғашқы әңгімеңіз басқаша еді,» - деп сөз жалғастыруым 
мүмкін болмады. Сізге, Сіз қатарлас көзқарақты ақтөбеліктермен хат 
арқылы хабарласуды ұйғардым. Сізді көп жылдан бері білемін. Білімді, 
турашыл азамат түбі бір шындыққа бас ұрар деп жүретінмін. Қиыл өтіп, 
Суықбұлақ асып, Ақбұлақтың бастауында соңғы соғыс ойраны болған 30 
шақырым қашықтықтағы Шолақмолда қорымын «осы маң, осы шама» деуге 
келіңкіремейді. «Хан ұлы басып өткісіз» Исатайдай тұлғаның қасиетті сүйегі 
жатқан жерді анықтауда «Жайықтың суы қырық бөшке-ге» жол берілмеуі 
керек-ті.

Осы тақырыптың соңынан қалмай жүргенім – Халел аға 
Досмұхамедұлының сөзінің тарихилығына сенімім. Тағдырдың тәлкегін 
айтыңызшы. Осы Халел Досмұхамедұлы атындағы Атырау мемлекеттік 
университетінде 2013 жылы қараша айында «Ұлттық тарихты зерделеудегі 
өлкетанудың рөлі» Республикалық ғылыми-практикалық конференцияда 
Исатай батырдың сүйегі Шеитсайда жерленгені туралы қаулы қабылданыпы 
(Ж.Берқалиев, «Егемен Қазақстан» 21.03.2014 ж). Ж.Жұмағалиев 
та өз мақаласында осы жиналысты атап көрсетеді. Осы жоғарғы оқу 
орнының ғалымдары Қиыл-Ақбұлақта болып, батырдың зиратын іздестіру 
жұмыстарын жүргізіпті деген ақпарат көзіме түспеді. Кімдер, қай жылдары? 
Конференцияның қолға ұстары – Ақтөбедегі «Исатай қорының» төрағасы 
Е.Құрманбеков пен Ж.Жұмағалиевтардың «естелік»-ұсыныстарынан 
аспаған. Н.Шаяхметовтің өзі не айтты, Шеитсайдағы қазба жұмыстары 
кезінде бірге болған тарихшы З.Байдосовтың көрген-білгені - ? Негізгі 
құжаттардың бірі – 1978 ж. Н.Шаяхметовтың журналист Жанболат 
Аупбаевқа (бүгінгі «Егемен Қазақстанның» бас редакторы) берген сұхбаты. 
Бірнеше басылымдарда жарық көрді.

Исатай батырдың зиратын іздестіру атүсті қаралып, сол советтік 
науқаншылдықпен бірауыздан ұйғарым жасалыпты. Тарихшы Халел 
Досмұхамедұлы өзі атындағы университетте алғашқы исатайтанушы ретінде 
қаншалықты бағаланды? Ағайындар-ау, Алаш көсемдерінің бірегейі, 
елімізде ғылымның бірнеше саласында көрнекті із қалдырған Халел Дос. 
ату жазасына кесіліп, халық жауы деген қаралаудан 1958 ж. ақталып 
шыққан жоқпа еді? – «За отсутствием состава преступления.» Жалпы, 
осы тақырыптың барлық зерттеу жұмыстарының жүгін көтеріп алатын 
қара нар – Халел Досмұхамедұлы университеті бола алса, Исатайға ең 
мәңгілік ескерткіш – оның сүйегі жатқан жерді анықтау, 1838 жылы халық 
батырының  қаны төгілген топырақты жаңғырту.

Құрметті Зәке. Сізді бір-екі рет Ақтөбеге арнайы іздеп баруым, телефон 
шалып мазалап жүргенім – Исатай батырдың соңғы шайқасының Ақбұлақ 
өзені бойында нақ қай жерде болғаны, қан майданда ата жауларының 
кескілеп өлтірген денесінің қай жерде топыраққа берілгенінің осы 
уақытқа дейін анықталмай келе жатқаны. Бүгінде тарихшы Халел Дос-тың 
«Исатайдың сүйегі Шолақмолда деген молада» пікірін жоққа шығарушылар 
баршылық. Солардың қарекетін жазып отырмын. Білікті тарихшы ретінде 
Сіздің сөзіңіз Исатай тағдырының бір кезеңін болса да анығырақ жазуға 
көмектеседі деген үміт қой.

Құрметпен Ғаділше өтебәлі,
Батыс Қазақстан облысы

 Естеріңізде болса, өткен тамыз айында, қасиетті жұма күні Орал-Ақтөбе 
күре жолының бойында, қос облыстың шектесетін жерінде 1836-1838 
жылдардағы ұлт-азаттық көтерілісінің басшысы Исатай Тайманұлының 
(1791-1838) ескерткіші ашылған болатын.

Оның ашылу рәсіміне ақтөбеліктермен бірге Батыс Қазақстан 
облысының делегациясы да қатысты. Ақын, халықаралық «Алаш» әдеби 
сыйлығы және «Құрмет» орденінің иегері, Қазақстанның еңбек сіңірген 
қайраткері Ақұштап Бақтыгерееваның атап өткеніндей, Ұлы Дала төрінде 
атойлап өткен, ел намысын қорғауда жанын да, қанын да аямаған батырлар 
аз емес. Соның бірі – Исатай. Қиыл қырғынында қаза тапқан есіл ердің 
жерленген орны жөнінде екіұдай пікірлер айтылып келді. Жергілікті 
тұрғындардың көрсетуіне сүйенген ғалымдардың бір тобы батыр ұлы 
Оспанмен бірге Қобда ауданы аумағындағы Шейітсайдан мәңгілік мекенін 
тапқан десе, екіншілері Шолақмолдада екендігіне дәлелдер келтіреді. 
Қалай болғанда да, Исатай батырдың осы маңда жатқаны анық. Сондықтан 
Шейітсайда батыр кесенесінің көтерілуін заңдылық деп қабылдау керек. 
Енді, міне, әуелден елі аралас, малы қоралас қос облыстың шекарасында 
батыр ескерткіші ашылып отыр. Қазақ халқының қасиетсіз жері жоқ, соның 
бір көрінісі осы.

«Астана төрінде өткен Қазақ хандығының 550 жылдығында Елбасымыз 
«Басқаның патшасының бәрі жақсы, Неліктен біздің хандар жаман болған?» 
деген ақын Ғафу Қайырбековтің сөзін келтірді. Бұл шын мәнінде еліміз 
егемендік алғанға дейін кәріміз де, жасымыз да ұзақ уақыт бойы қойып 
жүрген сұрағымыз еді. Біздің ханымыз да, батыр-билеріміз де кейінгі 
ұрпақтарынан әділ бағасын ала алмай келді. Бұған жеке адамдар емес, 
тұтастай идеология ықпал етіп, сол арыстардың есімін жадымыздан өшіруге 
тырысты. Біз осыны бастан кешірдік. Исатай мен Махамбет кеңес дәуірінде 
белгілі бір бағасын алғанымен, ол да сол идеология шеңберінде қалған еді.  
Елі үшін ерен еңбек етіп, азаттық үшін жанын қиғандарды тәуелсіздігіміздің 
арқасында ғана біле бастадық. «Билемесе бір кемел, не болады өңшең нөл» 
деп Абайдың айтқанындай, ел ішінде кемелі де, бастамашылары да болады. 
Басшыны қолдау халықтың қолында. «Халық қаласа, хан түйесін сояды» 
деген, халық қалаған істі бастамашылардың қолдауымен осылай сәтімен 
бітіре берейік», деді белгілі ақтөбелік ғалым, философия ғылымдарының 
докторы, профессор Алтай Тайжанов.

Салтанатта сондай-ақ Қобда ауданының әкімі Асқар Жүсіпәлиев, 
Исатайдың ұлы Жақияның шөбересі Ғазез Шамақов, «Исатай» қоғамдық 
қорының төрағасы Еркін Құрманбек, батысқазақстандық өлкетанушы 
Жайсаң Ақбай өз қуаныш, ұсыныс-пікірлерімен бөлісті.

Батыр ескерткішін тұрғызған ақтөбелік мүсінші Аяпберген Карпековтің 
айтуынша, бұл іс «Қазавтожол» Ақтөбе облыстық басқармасының Бағлан 
Баймағамбетов, Әкімжан Өтемұратов сынды басшыларының қолдауымен 
жүзеге асты. Екі жарым айда біткен композицияның биіктігі 4 метр, онда 
батыр бейнесіне қоса қалқан-қылыш, сол қилы кезеңді көрсететін белгілер 
көрініс тапқан. Оған батыр кесенесінен қалған тастар пайдаланылды. 
Бұдан бұрын аталған ұлтжанды азаматтардың көмегімен Орал-Ақтөбе 
жолы бойында Исатай батырдың бейітіне жолаушыларды бағыттайтын жол 
көрсеткіші де қойылған болатын.

Ескерткіштің ашылу рәсіміне қатысқан, құрамында профессор, 
ғалымдар, студенттер, ақын-жазушылар бар М.Өтемісов атындағы Батыс 
Қазақстан мемлекеттік университетінің «Бабалар тарихына тағзым» атты 
экспедициясы оған қоса Исатай Тайманұлының кесенесіне арнайы барып, 
тағзым етіп қайтты. Университеттің ғылыми жұмыстар және халықаралық 
байланыстар жөніндегі проректоры, педагогика ғылымдарының докторы 
Ғизатолла Имашевтің сөзіне қарағанда, оқу орнында 2013 жылы 
құрылған «Махамбет» ғылыми-зерттеу орталығы (директоры – педагогика 
ғылымдарының докторы, профессор Абат Қыдыршаев) содан бері Исатай 
мен Махамбеттің есімін ардақтап, ерлігін насихаттау бағытында бабалар 
жүрген жерлермен осындай жорықтар ұйымдастырып, жаңа деректер 
жинақтаумен айналысып келеді. Мұндай игілікті іс алдағы уақытта да  
жалғасын  таба бермек.

Исатай батыр 
ескерткіші ашылды

М
әскеуден келген революциялық трибунал бірде-бір оқ 
шығармаған «көтеріліс» басшыларын топтап атып, қаладағы 
партия ұйымының басшысын, тағы басқа қызметкерлерді  
жер аударуға үкім шығарған болатын.  Міне сол «бүліншілік» 
шындығын Діншенің: «Гарнизон Фурмановқа қарсы шықты» 

деген бір ауыз сөзі ашып тұр – мұрағат деректері оның дұрыс айтқанын, 
«бүліншілік» нақты оқиғаны большевиктік тәсілмен әдіптеп бұрмалаудың 
салдары екенін көрсетеді, алайда бұл жеке әңгіме желісі.) 1920 жылы күзде 
Семейге барып, Жүсіпбек Аймауытов басқаратын қазақ бөлімі жұмысына 
қатысқан. Қазан айында өткен Қазақстанның тұңғыш Кеңестер съезінде 
Қазақ Орталық Атқару Комитетінің мүшелігіне сырттай сайланып, Орынборға 
келген. Ол жайында Қазақ автономиясының белгілі қайраткерлерінің бірі 
Смағұл Садуақасов республиканың бас газеті бетінде сол шақта: «Дінмұхамед 
Әділов жас болса да, қазақ революционерлерінің кәриясінен саналады», 
– деп жазған-ды. Әділов Ішкі істер халық комиссариатының алқа мүшесі, 
халық комиссарының орынбасары,  халық комиссары міндетінатқарушы 
болды. Сосын қазақ үкіметі пен облыстық партия комитетінің отаршылдық 
салқынынан арылмаған саяси бағытына Смағұл Садуақасовпен  бірге қарсы 
шықты. Соның салдарынан халық комиссары лауазымына бекітілмеді, 
қызметінде кыспақ көре   бастады. 

Сонда ол Әлихан Бөкейханов пен   Ахмет Байтұрсыновтың батасымен 
Ташкентке кетіп қалды. Онда 1919–1920 жылдары өзі ұстаздық еткен Қазақ 
ағарту институты (Казинпрос) мұғалімдері мен оқушыларының қатысуымен 
қаланың «Колизей» театрында өтіп жүрген «Шығыс кештеріне» арнап 
қазақ тұрмысынан ойын-сауық әзірледі. Одан Бұхараға кетіп,жалпытүркілік 
қозғалыс серкелерінің бірі Зәки валидов жүргізген белгілі  астыртын 
жұмысқа қатысты. Безгекке шалдыққандықтан, елге оралды. Жазылған соң, 
1922–1923 жылғы қыста Сырдария облаткомы мандатымен Шу бойында халық 
жиналыстарын өткізді. Кеңес өкіметі мұраттарына кір келтіріп жүрген ел 
ішіндегі белсенділерді ауыздықтауға қатысты. Сосын Ташкентте Казинпростың 
оқытушысы, 1924 жылы директоры болды. Институт директоры болған 
кезінде, әрине, белгілі дәрежеде көркемөнерпаздар үйірмесі жұмысымен де 
айналысқан. Осы жәйттер оны мәдениет қайраткері санатына қосып, 1925 
жылы Кеңестер съезі қарарына сай Ұлт театрын ұйымдастыру ісіне құлшына 
кірісуіне сенімділік берді.  

Әйгілі мемлекет қайраткері, әдебиетші, көсемсөзші, «Үлкен террор» 

құрбаны Сұлтанбек Қожановтың жары, «халық жауы әйелінің» еншісіне 
тиген күллі тағдыр тауқыметін басынан кешкен Гүләндәм Мұңайтпасқызы 
Қожанова 1988 жылдың бас кезінде 1921 жылғы Ташкент мәдени өмірінен  
бір сыр шерткен еді. Түркреспублика жауапты қызметкерлері зайыптарының 
қатысуымен «Шығыс кештері» өткізіліп тұрғанын, сондай бір өнер кешінде 
қойылған спектакльдің  басты ұйымдастырушысы Дінмұхамед Әділов 
болғанын еске алып, аға ұрпақтың алыста қалған жастық шақтарындағы 
ұмытылмас мезеттерді жылы лебізбен еске алған.   Сол бір белес жайында 
1928 жылы ОГПУ тергеушісіне Дінше былай депті: «Я помню, в бытность мою 
в Ташкенте ставили восточные вечера, распорядителем казахской части был 
я. в тот день, когда мы выехали, в театре «Колизей» шел такой спектакль, и я 
невольно о нем подумал». («Есімде, менің Тәшкенде тұрған шағымда шығыс 
кештерін қоюшы едік, қазақ бөлімін мен басқаратынмын.Біз сапарға шыққан 
күні «Колизей» театрында сондай спектакль жүріп жатты да, мен еркімнен 
тыс сол жайында ойладым»). Бұл 1921 жылғы мамырдың соңғы күндерінің 
бірі болатын. Ол серіктерімен бірге астыртын тапсырмамен Бұхара қаласына 
шыққан. Онда Зәки валидов жасырынып жүрген еді. Ол –жетпіс жыл жау 
саналған, бүгінде заңды түрде башқұрт халқының мақтанышына, ұлттық 
батырына айналған қоғам қайраткері, ірі ғалым.  Түркі халықтары ішінде 
монархия құлағаннан кейін тұңғыш жарияланған ұлттық автономияның 
басшысы (1917 жылы Башқұрт автономиясы – 16 қарашада, Түркістан (Қоқан) 
автономиясы – 24 қарашада, Қазақ (Алаш) автономиясы – 12 желтоқсанда 
құрылды). Зәки қазақ қайраткерлерімен ақылдаса отырып, кеңес өкіметімен 
келісімшарт жасады, башқұрт, қазақ халықтарының тәуелсіздікке бірлесіп 
қол жеткізетініне сенді. Алайда, Ленин мен Сталиннің қол қойған келісімді 
дөрекі түрде бұзулары өз алдына, олардың күллі ұлт саясаты  – аты   өзгерген 
империяны көксеген жәй ғана көзбояу екенін тікелей пікірлесе жүріп айқын 
ұққан да,  ақыры, большевиктерге қарсы қимыл ұйымдастыру мақсатымен 
1920 жылдың ортасында Бұхараға өткен. 1921 жылғы мамыр айының соңғы 
күндерінде оған қазақ зиялылары жіберген үш жас жігіт барып, орталарынан 
біреуін қазақтардың  Ферғана алқабындағы тұрақты өкілі ретінде қалдырған. 
Бұл Дінше еді. Ол Бұхарада үш жарым ай бойы белсенді жұмыс атқарды. 
(Зәки валиди өзінің Түркияда жазған «Естеліктерінде» оның түрлі қызметін 
әлденеше мәрте ризашылықпен атап өтіп, «Бұхара мен Самарқанда Алашорда 
уәкілі болған қазақ шайыры әм мәдениет қайраткері Дінше» деген мәтінмен 
жеке суретін бастырды.) 

V. тОтАЛитАризМ ҚҰрБАнДАрЫнА ҚАтЫстЫ өтеЛМеГен пАрЫз

Сонымен, бүгінгі әйгілі өнер ордасы Қошмұхамед Кемеңгеровтің 
«Алтын сақинасымен» шымылдығын ашып бастаған бірінші театрлық 
маусымы – қаз тұрып, тәй-тәй басу кезеңі – бастан-аяқ Дінмұхамед 
Әділұлының жетекшілігімен өтті. Ал жас ұжымның алғашқы қойылымдары 
мен өнерпаздардың шеберлік деңгейі көрнекті мемлекет қайраткері, ұлт 
театрының дем берушісі әрі қамқоршысы болған Смағұл Садуақасұлының 
мақалаларында өз уақытында талданып, бағаланып отырды. Бірақ олардың 
есімдері тез ұмыттырылды. Өйткені Дінше 1926 жылы жазғытұрым театрдың 
басшылығынан өз еркімен кетті де, құпия полиция қармағына түсті. 1928 
жылғы  тәркілеу науқаны соңында тұтқындалды. 1930 жылғы 21-ші сәуірде 
Мәскеуде, пролетариат көсемі Лениннің туғанына алпыс жыл толған юбилейі 
қарсаңында құрбандыққа шалынып, атылды. Смағұл қазақ еліндегі диктатор 
Голощекиннің айлалы саясатының құрбаны болып, 1933 жылы дүниеден 
озды.  1930 жылы Қошке де қамалды. Екі жыл түрмеде отырып, ішкі Ресейге 
жер аударылды, 1937жылы қайта ұсталып, Омбыда атылды. Осылай үшеуінің 
де Ұлт театрының бастауындағы еңбектерін елемеуге негіз салынды. 

Қасіретті жылдарда репрессияның қара қанжары отыз жасар Діншені 
мерт етті.Қыршын кеткен боздақтың ұлттық сахна өнерін қалыптастырудағы 
еңбегі ізінше жоққа шығарылды. Республикамыздың бас газеті бетінде 
белгілі ақынымыз сол 30-шы жылдары: «...бетінен қаны шыққан ұлтшыл 
Әділұлы театрдың бағытын еңбекші тап мүддесінен бұрып әкетті», – деген 
жалалы тұжырымын жария етті. Содан Дінше Әділұлының есімі театр, 
мәдениет құрылысы тарихынан тез және ұзақ уақытқа өшірілді.

Қоғамдық құрылыс ауысты, тәуелсіздік туын желбіреткенімізге ширек 
ғасырға айналды. Отарлық қатыгез заманның, әділетсіз уақыттың қасаң 
бұрмалауларын дұрыстауға енді толық мүмкіндігіміз бар. Ұлтымыздың аяулы 
азаматын ардақтап, есімін мәдениетіміздің тарихындағы, қазіргі таңда 
тоқсан жылдық мерейтойын атап өткелі тұрған Мұхтар Әуезов атындағы 
академиялық қазақ драма театрының тарихындағы өз орнына қойған жөн. 

Бейбіт ҚОЙШЫБАеВ

Өнеге Үш қоңыр
Қазақстан жазушылар Одағының мүшесі, ақын, әдебиет сыншысы 
жұма-назар  сОМжҮреК ағамыз әр жыл басында оқырмандарымызды 
мол тартуымен қуандырып жүретін әдетінен биыл да жаңылмай, 
«тілеп-сарықыз» атты жаңа шығармасымен сүйіншілеп отыр.  Кезінде 
«Балсұлу» поэмасымен адами шынайы сезімдерді паш еткен қаламгер 
бұл жолы тарихи тұлғаның өмірінен там-тұмдап тағылым, тағы да сол 
сырлы сезім шуақтарын таратады.  
Әдебиет сүйер оқырмандарымыз атынан жұмаш ағамыздың  деніне зор 
саулық,  ал қауырсын қаламына сарқылмас қуат тілейміз.   

«тілеп-сарықыз» 
 (Бақсының  махаббаты)
        Трагедия       

Қатынасушылар:
1.   Тілеп – 63 жаста.
2.   Масаты – Тілептің әйелі.
3.   Аспантай – Тілептің әкесі.
4.  Қырмызы – Аспантайдың  бәйбішесі.
5. Қойлыбай – Атақты Қойлыбай бақсының атымен аталып кеткен 

қобызшы,бақсы.                                       
6.   Ұрқия – Қойлыбайдың әйелі.
7.   Абылай хан.
8.  Бұқар  жырау.
9.   Қабанбай.
10. Бөгенбай.
11.  Ақтанбербі  ақын.
12. Тілеп – 17 жастағы кезіне  шегініс. 
13. Сарықыз – 15 жаста,Қойлыбайдың қызы.
14.  Тортай – Тілептің досы.
15.  Тоқан – Тілептің бақталасы.
16.  Текеш – Тоқанның   досы.     
17.  Ауыл  адамдары... көрші әйел, хабаршы, жолбасшы, сарбаздар. 
18. Қарт  сарбаз.
19. Сақан –Тілептің  бесінші ұрпағы, бүгінгі құрылысшы-кәсіпкер.

                         БІрІнШІ  КІрІспе  КөрІнІс
                                    (пролог)
(Сахнаның  алдыңғы бұрышында орналасқан диваннан Сақан тұрып 

жатады.)
Сақан: – Түсіме тағы да Тілеп бабам кірді. Басына там салып тұрғыздық, 

бірнеше рет ас та бердік. Енді не істе дейді екен маған? Қара қобызын 
ұстауға бұл өнер маған қонбады. Тегі, тегін түс емес. Әлде артымда қалған 
күйлерім ескерусіз қалып барады, жарыққа шығар, насихатта дей ме екен? 
Өткен жолғы түсімде бір алабажақ құрылыстың сұлбасы көрініп еді. Онда 
концерттік қобыз сарай салдырсам ба екен? Бірақ мынау нарық қысқан 
дағдарыс заманда оған қаражатым жете ме? Банктер маған сонша мол 
несие бере қойса жақсы. Дегенмен, тәуекел деп Тілеп-қобыз сарайын 
салуға  кірісіп көрейін. Құдай қолдап, аруақ жебеп-желесе, игілікті іс 
бітпей қалмас. Нар тәуекел, іске кірісейін! 

 
БІрІнШІ  АКт

                                   Б І р І н Ш І   К ө р І н І с
(Сахнада алты қанатты ақбоз киіз үй. Оң жақтағы төрт қабат қалың 

текемет үстіндегі төсекте Тілеп бақсы ауырып жатады. Кейде  тәуірленген 
кездері бәйбішесімен, балаларымен әңгімелесіп тұрады.) 

 Тілеп: – Бәйбіше, бері келші, ғұмыры алпыстан асқанша  ауырып көрген 
жан емес едім. Мына ауру төтеннен тиіп тұр ғой. Соңғы кезде Сарықыз 
түсіме жиі енетін болып жүр. Бірақ, әзір шақыра қойған жоқ. Дегенмен 
қамсыз болмайық.

Масаты: – Айналайын шалым-ау, қамсыз болмағанда мен не істейін? 
Құдайға шүкір, шаруа тындыратын балаларымыз бар ғой (әзілдеп): 
Сарықыздың рухынан шалымды шақырмай шыдай  тұр деп  сұрайын. 

Тілеп:- Сенің осы әдемі әзілдерің-ай! Жайдары мінезің, осындай 
жарасымды әзілдерің болмаса, менің өмірім сұрқай тірлік болған болар 
еді-ау. Қайтыс болған бәйбішесін ауызға алып, жақсылығын айта бастаса, 
тыртаңдап тырысып қалатын тоқалдар  бар ғой.

Масаты: – Мен тоқалың емес, бірінші қыздай алған жарыңмын. Сосын 
тыртаңдамайтын шығармын. Әйтпесе, кім білсін... менің де тырысып қалуым 
мүмкін ғой. Екіншіден, мен Сарықыздың рухы алдында борыштымын. 
Көріне қоса түсе жаздағаныңда, әке ұрпағын жалғастыр деп сені өлімнен 
аман алып қалды емес пе. 

Тілеп: – Ия, ия, дұрыс айтасың. Сарықыздың рухы алдында менің 
балаларым мен немерелеріме қоса болашақта солардан дүниеге келетін 
барлық ұрпақтарым борышты. 

Масаты: – Шынында да солай, Сарықыздың ақылы болмағанда, мына  
менің өзім осы күні кімнің қатыны боп жүрерімді Құдай білсін. Көрінгеннен 
қызғанып басымнан таяқ айырмайтын біреу болуы  да мүмкін-ау. Ол 
аздай, үстіме тоқал алып жүрсе... Отағасым, екінші әйел алып сағымды 
сындырмадың. Өзіңе сол үшін де екі дүниеде разымын.

Тілеп: – Сарықыздың рухының алдында адалдығың үшін мен де саған 
екі дүниеде де ризамын. Атың Масаты болса, мінезің де масатыдай болды. 
Мәңгі махаббатымды көрге көміп, саған дәл ондай махаббат сыйлай 
алмадым. Соған бола өмірі бір бұртаңдап көрген жоқсың. Алтын асықтай 
ұлдар мен қыздар туып бердің. Әрқайсысы бір-бір ауыл болып отыр.

Масаты: – (әзілдеп) Сүйем-күйем деп үздікпесең де, құштарлығың кем 
болған жоқ, шалым. Өзіңді ешкіммен бөліспей жеке иелендім. Әйелге одан 
артық не керек. Сыйластықпен жарасымды, тату-тәтті өмір кештік. Отағасы, 
осы екеуміз мақұлдасып жатқаннан саумыз ба? Қой, ондай әңгімені 
қоялық. Жазылып кетесің, жақсылап күтіп, өзім жазып аламын.

     (Білегін сыбанып, Тілепке сылап-сипау емін жасай бастайды.)
Тілеп: – Ой, ой, осы сенің саусақтарыңның бір сиқыры бар-ау деймін. 

Алақаның денеме тигеннен-ақ жаным кіре бастайды. Жауырынымды, 
белімді уқалай түсші.

Масаты: – Ол сиқыр емес. Оның аты – әйел махаббаты! Біздің 
махаббатымыз алақанымызда. Осы алақанымызбен байды да, баланы да 
аялаймыз. Ер махаббаты сөніп бара жатса, осы алақанымызбен қайтадан 
жандырып аламыз. Осындай махаббатым болмағанда, Сарықыз сені баяғыда 
алып кететін еді. Әзір сені Сарықызға оңайлықпен бере қоймаспын.

Тілеп: – Рас, рас, өте ақылды сөздер айтып жатырсың. Шынында, 
сенің орныңда басқа шайпау қатын болғанда, Тілебімді жаман әйелге қор 
қылмайын, деп Сарықыз ерте шақырып әкеткен болар еді. Өмірімді ұзартып 
жүрген рас сенсің, Масатым.

Масаты: – Отағасы, жақсы сөз жан семіртеді, бағамды жақсы біліп  
«ақылдым» деп, қадірлейтінің менің де үнемі мерейімді өсіріп жүреді.

Тілеп: – Ғұмыры бір бетіме қарсы келіп, жел болып тиген емессің. 
Ер жігіттердің бәрінің әйелдері сендей болса, өмір өзгеше, жұрттың бәрі 
бақытты болар еді-ау. Бірақ, сендей әйелдер сирек қой, сирек. Енді 
шаруаларыңа бара ғой. Әжептәуір жақсарып қалдым.

   (Бірер күннен кейін Тілептің ауруы асқынып, есі бірде кіріп, бірде 
шығып жатады. Сандырақтап, Сарықызбен сөйлесе бастайды.) 

Тілеп: – Сарықызым – айсарым, шынымен  шақырып тұрсың ба?.. 
Барайын, жаным, барайын. Сенің шақыруыңды күтіп жүр емеспін бе. Өзің 
сұлудан да сұлу боп кетіпсің. Тұла бойыңнан ақ сәулелер таралып, нұр 
шашып тұрсың. Періштедей едің, енді періштенің өзі болыпсың.

(Экран-слаидтан періште бейнелі керемет сұлу қыздың сұлбасы 
көрінеді.  Қыз бірте-бірте жақындай береді. Жақындаған сайын бейнесі 
айқындала түседі және қолын жайып келе жатады. Қасында бірнеше қыздар 
болады. Табиғат та ғажап, керемет көз жауын алатын гүлдер, сылдырап 
аққан бал бұлақтар. Одан арғы көрініс сахнада өтеді. Ол үшін сахнаға 
торлы жібек шілтерлі шымылдық-перде тұтылады. Сонда көрермендер 
Тілептің көрген түсін көріп отырады). 

Сарықыз: – Ия, шынымен шақырып тұрмын, Тілеп. Енді менің Тілебім 
боласың. Мен сені жұмақта хор қызы болып қарсы аламын деп едім ғой. 
Мынау қасымдағы құрбы хор қыздары, сені құрметтеп қарсы аламыз. Кел, 
кел. 

Тілеп: – Мынау жүргенің қай жер?  Қалай ғажап!  Біздің Көкшетау, 
Бурабай жеріндей екен. Айнымайды-ау, айнымайды!      

Сарықыз: – Дұрыс айтасың, Тілеп.  Бурабай – осы жұмақтағы жердің 
көшірмесі. Алланың бұйрығымен апарылған. Енді екеуміз осында тұратын 
боламыз.

Тілеп: – Сен қалай хор қызына айналып кеттің?
Сарықыз: – Бейкүнә кезінде қиянаттан, қорлық-зорлықтан шейіт болған 

қыздар мұнда құрметтеліп, хор қыздарына айналады. 
Тілеп: – Мені жұмаққа тергеусіз кіргізе қоя ма? Ақырзаманға дейін не 

заман?
Сарықыз: – Адамдардың бәрін ақырзаманға дейін күткізбейді. Құдайға 

құлшылық қылып, күнә жасамағандар, кісі ақысын жемей, халқына адал  
қызмет еткендер, күйеуін қадірлеп-сыйлап өткен әйелдер екі йығындағы 
періштелердің куәлігімен жұмаққа ерте жіберіле береді.

Тілеп: – Сонда менің періштелерім маған сондай куәлік беріп пе?
Сарықыз: – Бергенде қандай! Енді менің Тілебімсің. Осы жолы алып 

кетемін. Масатың жібермей жатыр сені. Одан кешірім сұра, рұқсат сұра. 
Жіберсін. Әйтпесе жаның қиналады. 

Тілеп: – Жарайды, жаным, жарайды. Барам, барам, күт.
(Түс көрінісі аяқталады. Шымылдық ашылады. Тілеп түсінен 

сандырақтап сөйлей оянады.)
Тілеп: – Сарықыз – айсарым, қайда кетіп қалдың, ә...? Тағы да тастап 

кеттің бе..? Жаңа қол бұлғап шақырып тұр едің ғой. Осы мен қайда 
жатырмын... ә?  Жаңағы мені қоршаған  хор қыздары қайда кетті... ә? 

Масаты: – (Тілептің қолынан ұстап сылап-сипап, жылап отырады. Тілеп 
қатты қиналып жатады.) Отағасым, ардағым менің, есіңді жишы. Сен өз 
үйіңде жатырсың.

Тілеп: – С..е..е..н  кім..сің?
Масаты: – Жаным-ау, мен Масатыңмын ғой. Нәр татпай жатырсың, тым 

болмаса су ұртташы. Мә, ішші. (Қасықпен аузына су тамызады, бірнеше 
ұрттатады. Тілеп тілге келіп, ептеп есін жинайды). 

Тілеп: – Масатым, ақылдым менің, берік бол, Сарықыз мені  қояр да 
қоймай  

шақырып жатыр. Осы жолы алып кетемін дейді. Баратын кезім болған 
екен.

Барайын, рұқсатыңды бер...
Масаты: – (Еңіреп жылап жібереді. Қырық жыл отасқан жан жарым, 

ардағым-ау, бара бер деп қалай айтам? Өле бер деуге аузым қалай барады? 
Ауру жаныңа батып қиналып жатырсың, бірақ менің де жаным қиналып  тұр 
ғой. Отағасым-ау, аузым бармайтын сөзді қайтіп айтамын?

Тілеп: – Ажал қинап-қинап бәрібір алады. Есім барда басты өсиетімді 
айтайын, жапан далада жалғыз мола демей, Сарықыздың қасына апарып 
қойыңдар. Басқасының бәрін балалар өздері реттейді.

Масаты: – Бұл өсиетіңді бұлжытпай орындаймыз. Балалар қарсы 
болмайды. 

Тілеп: – Балаларым, немерелерім, асылдарым, бұл есімнің соңғы кіргені 
шығар, енді тілге келе алам ба, жоқ па... хош болыңдар. Артыма үлкен 
әулет, ұрпақ қалдырып барамын. Арманым жоқ... аман болыңдар, тату 
болыңдар... Аналарыңды ардақтап сыйлаңдар, ешқайсың ренжітпеңдер... 
(Масатының қолынан ұстап жатып, қайтадан талықсып кетеді, аласұрып 
қатты қиналады).

Молда: – (Тілептің иманын айтады, жеңілдік оқиды). Қатты қиналып 
жатыр, Масаты, отағасыңның өтінішін орында, «ризамын, рұқсат» де, 
әйтпесе жаны шыға алмай қиналып, осылай азапқа түсе береді.

Масаты: – Жарайды, айтайын. Тілебім, ардағым, мақшарда табысармыз, 
Алла табыстырар біздерді, жаның жәннатта болсын. Менің де арманым жоқ, 
өзіңмен бақытты ғұмыр кештім, естіп жатырсың ба? (Тілеп ерні жыбырлап 
басын изейді). Естіп жатсаң, бақұл бол, ризамын өзіңе, рұқсат, қиналмай 
аттан, жаным.

(Тілеп те өз ризашылығын білдіріп, Масатының қолын қысады, иегін бір 
қағып жөнеле береді).  

***
(Шілтерлі шымылдық қайта ашылады. Жұмақ. Үстіне желбіреген 

ақ жібек көйлек киген Сарықыз Тілепті қарсы алады. Тілеп Құдайдың 
құдіретімен жігіт шағына қайта  келеді).

Сарықыз: – Тілебім, ақыры келдің-ау! Мәңгі махаббатым дейтін ең 
мені,  енді сол мәңгі махаббатыңның мәңгі құшағында боласың. Ер Төстік 
жер астындағы елде қырық жыл жүріп  оралғанда, Кенжекей екеуі қайта 
қыз-жігіт күйіне түсіп жасарып шыға келетін еді ғой. Міне сен де солай 
Құдайдың құдіретімен жап-жас жігіт болып тұрсың.

Тілеп: – Сарықыз – айсарым, қайта қауышқанымызға, жігіт күйіме 
түскеніме сенер-сенбесімді білмей тұрмын. Бұл жақта жердегідей 
ғашықтардың емін-еркін құшысып сүйісулеріне бола ма екен?

Сарықыз: – Болғанда қандай! Онсыз ол жұмақ бола ма?! (Сарықыз соны 
айтып, өзі Тілептің құшағына ене береді). Сүй, құш, сағынышыңды тарқатып 
мауқыңды бас, жерде ала алмаған тоятыңды ал, жаным. Мұнда бізді аңдып 
тұрған дұшпандар да, сұқ көздер де жоқ, қысылма.

Тілеп: – Сарықызым – аяулым, жерде сенсіз қанша жыл өмір сүрсем, 
сонша жыл бойы  сені  бір есімнен шығарған емеспін. Жатсам да, тұрсам 
да періште бейнең көз алдымнан кеткен емес. Қосылмасақ та қосылғандай 
болып, сен қашан да қасымда жүрдің. Сағынышым тарқап, құштарлығым әзір 
басыла қояр ма екен?  (Сарықызды құшақтап  алдына  алып  отырып,  сүйіп-
құшып аймалап аялайды. Қыз да оған еркелеп тәтті қылықтар көрсетеді).

Сарықыз: – Мұнда мәңгі махаббатпен қауышқан жұбайлардың 
махаббаттары, ыстық сезімдері суымайды, құштарлықтары арта береді. Бір-
бірлеріне мәңгі ғашық боп жүреді. 

Тілеп: – Енді екеуміз солай мәңгі ләззатты өмір сүреді екенбіз ғой.
Сарықыз: – Дәл солай. Бірақ, мұндай бақыт бәріне бірдей бұйыра 

бермейді. Жердегі өмірлерінде бір-бірлерін өле сүйіп қосылып және сол 
махаббат сезімдерін  сақтай білген, әсіресе әйелдерін асқақ сезіммен, ұлы 
махаббатпен  сүйіп өткен ерлер сондай бақытқа кенеледі.

Тілеп: – Біз  екеуміз жердегі қысқа  ғашықтық өмірімізде бір-бірімізді  
солай  өле сүйдік емес пе. Алланың екеумізді Жәннәтта қайта қосып, 
қауыштырғаны соның сыйы шығар.

Сарықыз: – Әрине, сенің маған деген махаббатыңның өлшеусіз зор 
болғаны сонша, менімен бірге өліп, көріме түсуге шақ қалдың ғой. Мен 
жалынып тоқтатпағанда сөзсіз сөйтетін едің. Жердегі сол алғашқы 

махаббат сезімдеріміздің 
оянған, бір-бірімізге өлердей 
ғашық болған шақтарымызды 
еске түсірелікші, жаным.

Тілеп: – Мен ғұмыр бойы 
ойға алып жүрдім ғой, аяулым, 
енді екеуміз бірге отырып еске 
алайық, сол күндерге қайта 
оралайық. Сен қандай болдың 
екен? Мен қандай болдым екен? 
Қалай сүйіп, қалай күйдік екен?

  (Шілтерлі  шымылдық 
жабылып, өткен өмір оқиғалары 
көрсетіледі).

 е К І н Ш І       К ө р І н І с    
(Cахнада қараша киіз үй. 

Төрде Қойлыбай бақсы және 
бала Тілеп пен Сарықыз. Екі жас 
үйренген қобыз күйлерін қосыла тартып береді).     

Қойлыбай: – Жарайсыңдар, мен күйді тартқан-тартқанша қағып алып 
жатырсыңдар. Тілеп, балам, сен мықты қобызшы болайын деп тұрсың. 
Дегенмен қобыз бен бақсылықтың сырларын кемінде әлі бірнеше жыл 
үйренуің керек.

Тілеп: – Ата, мен ауылды, әке-шешемді қатты сағынып жүрмін. Осы 
үйренген күйлерім жетпей ме? Үйге қайтқым келеді, батаңызды берсеңіз 
қайтеді.

 Қойлыбай: – Бата беруге әлі ерте, балам. Асықпа, асыққан  шайтанның 
ісі. Алдыңғы жылы ауылдарыңда болып, жынданып кеткен адамның бойын 
жайлап алған жындармен неше күн бойы арпалысып, күресіп қалай зорға 
жеңгенімді көздерің көрді ғой.

 Тілеп: – Ия, мен де көрдім, ата. Сіз соңында өзіңіз құлап түстіңіз ғой. 
Жындарды жеңіп тұрып құлап қалғаныңыз қалай? Есіңізді зорға жиғансыз.

 Қойлыбай: – Жындар оңайлықпен жеңгізбейді. Олар өте көп, сонда 
отырған жай адамдарға олар көрінбейді. Ал біз сарнаған қобыз үні мен  
күңіренген қобыз күйінің ерекше қасиетімен жындарды көріп отырамыз. 
Олар бақсыны қорқыту үшін неше түрлі құбыжық болып келіп, алды-
артыңды қоршап алып қауіп төндіреді. Бақсыға да жан керек, жанталасып 
қобызды ышқына тартасың.

Сарықыз:  – Әке, сонда қобыз не көмек береді?
Қойлыбай: – Қызым, қобызбен біз өз жындарымызды көмекке 

шақырамыз. Қобыз үні мен күйінің кереметі сондай, оның дауысы жеті 
қат көкке жетеді. Қобыз тартып отырып, оның сарынына қосылып, жыр 
айтамыз. Оларды сөзбен де жеңуге күш саламыз. Өлең сөздің де қасиеті 
көп, зор көмек көрсетеді.

Тілеп: – Ата, жеңгенде қалай жеңесіздер? Жеңілген жындар өліп қала 
ма? Әлде тым-тырақай қашып кете ме? (Қойлыбай күліп жібереді).

Қойлыбай: – Жындар өлмейді, балам. Олар ақырзаманға дейін өмір 
сүріп, адамдарға қастандық жасаумен болады. Жын қаққан адамды күшті 
бақсылар ғана жыннан арашалап құтқарып қалады. Әйтпесе, ол адам 
қайтадан адам қатарына қосылмайды, өледі. 

Сарықыз: – Жындар өлмесе, әке, сен оны қалай жеңдің? Тілеп екеуміз 
соны білгіміз келеді.

Қойлыбай: – Айтайын, айтайын, балаларым. Тыңдаңдар ендеше. Бұл 
қызық әңгіме. Жын-шайтандарды сайтан деп те атаймыз. Сайтанның 
сапалағы деген де сөз бар. Бірақ оның не екенін ешкім білмейді. Біз 
өзімізбен күресте жеңілген жындарды сапалақ етіп жібереміз. Олар содан 
былай адамдарға зиян келтіре алмайды. Біз құтқарған адамды тастай 
қашады, қайтадан оған жоламайды.

Тілеп пен Сарықыз (қосыла сұрақ қояды): – Біз түсінбедік, сонда 
сапалақтың сайтаннан айырмашылығы неде? 

Қойлыбай: – Мұны сендерге қалай түсіндірсем екен? Күзде еркек 
қозыларды тарттырып жіберіп жүргенін жылда көріп жүрсіңдер ғой. 
Енді олар қошқар бола алмайды. Ат та айғыр сияқты үйірге қосылмайды. 
Сапалақ та солай, байғұс  боп қалады.

Тілеп: – Ата, сонда сіз қанша жын-сайтандарды сапалақ етіп жібердіңіз? 
Санайсыз ба, санамайсыз ба?

Қойлыбай: – Қарағым, оны санап жататын бізде жағдай болмайды. 
Жынданған адам үшін де, өз өміріміз үшін де күресеміз. Соғысатын екі 
жақтың жындары. Кәдімгі қазақ пен қалмақтардың қанды соғыстары 
сияқты. Бақсының міндеті – қасиетті қара қобыздың құдіретті үнімен, 
керемет күй сарындарымен өз жын-сарбаздарына дем беру, күштеріне күш 
қосу. Күшті қобызшы-бақсының жындары жеңілмейді.

Сарықыз: – Әке, жындар соғысында да күштілерінің жекпе-жек 
шайқастары бола ма?

Қойлыбай: – Болғанда қандай, әр соғыс сайын болып тұрады. 
Жындардың батыр-баһадүрлерін  дәу, дию, дүлей  деп атайды, аса зор 
болады. Олар туралы ертегілерді естіп жүрсіңдер ғой. Ертектерде де 
шындық бар.

Тілеп: – Сондай жекпе-жектердің біреуін айтып беріңізші, ата, өтінемін.
Қойлыбай: – Міне, көрдің бе, білмейтіндерің әлі қанша көп. Ал сен 

батаңды бер, кетем-кетем деп қылқылдап қоймайсың. Сені ерте жіберсем, 
обалыңа қаламын. Бақсылықтың қыр-сырын толық меңгермесең, ертең 
жын шайқастарында жеңіліс табасың. Мен өз ұстазымның соңында он жыл 
жүргенмін. 

Тілеп: – Кешіріңізші, ата, мен үйді қатты сағынған соң айтып едім.
   (Осы кезде үйге бақсының бәйбішесі кіреді).
Ұрқия: – Отағасы,  бітпейтін бүгінгі бұл не әңгіме? Көп әңгіме бұзау 

емізеді, бұзау таяқ жегізеді. Босат екеуін, қозы-лақ, бұзауларды қырдан 
қайырып әкелетін уақыт болды. Кәне сөзді қойып, жүр екеуің. Жамырамай 
тұрғанда тезірек барып айдап әкеліңдер.

   (Екеуін алдына салып алып кетеді. Екі жас қолдарында шыбық ауыл 
сыртындағы қырға беттейді).

Тілеп: – Қозы-лақ пен бұзаулар сайда жақсы жайылып жатыр екен. 
Жайыла тұрсын. Мына қойтастың үстінде отыра тұрайық. 

Сарықыз: – Тілеп, сен ауылыңа асыққан сайын менің мазам кете 
бастайды. Менде аға да, іні де, апа да, сіңілі же жоқ. Қу жалғызбын. 
Дос ұлдар мен құрбы қыздар да жоқ. «Бақсының қызы, бәлесі жұғады, 
Қойлыбайдың пері әйелінен туған» деп әке-шешелері балаларын менімен 
араластырмайды. Ертең сен еліңе кетіп қалғанда менің күнім не болады? 
Ауылдың тентек балалары кейде тас атып, ит қосады.

Тілеп: – Неткен оңбағандар, ә! Өткенде солардың екі-үшеуінің сазайын 
бердім ғой. Ендігәрі Сарықызға тиіспейміз деген уәделерін алғанмын.

Сарықыз: – Уәделерін орындап, сөздерінде тұрса жақсы. Сен кеткен 
соң, мені кім қорғайды? Өзім де онша осал емеспін ғой. Қорлағанның 
алқымынан алып, қолында қоса өлермін. Менің уайымым, у қайғым сенсің, 
Тілеп. Сенсіз жалғыздықтан құса болып өлетін шығармын. Соны ойласам 
есімнен адаса жаздап көзімнен жас парлап қоя береді.

Тілеп: – Әлі бір жылсыз кетпейтін болдым ғой. Әкем әкеңнің батасын 
алмай келме, онсыз үйге кіргізбеймін, шыда деген. Шынында, әлі білмейтінім 
де, үйренерім де көп екен. Күні бұрын қамықпа, күнім. 

  (Тілеп соны айтып, Сарықызды құшағына тартып, оның орамалының 
шетімен көзінің жасын сүртеді. Бауырына тартып қарындасындай аялап 
бетінен сүйеді. Қыз да ағасына еркелегендей бауырына кіре түседі). 

Сарықыз: – Қамықпа десең қамықпайын. Күнім дедің ғой, күнің де 
болайын, гүлің де болайын, жаным. Шынында, менің жаным өзімде емес, 
сенде, сенің қолыңда тұрған сияқты көрінеді маған. Кәне, қолыңды көрсетіп, 
алақаныңды ашшы. Міне айттым ғой, менің жаным сенің алақаныңда тұр 
екен. Көріп тұрмын ап-анық. Енді оны түсіріп алма. Жарай ма? (Наздана  
күліп, ерке қыз қылықпен Тілептің бетінен сүйіп-сүйіп алады).

Тілеп: – Жарайды, түсірмеймін жаным барда. Мен де сендей жалғызбын. 
Алды-артымда бауыр жоқ. Сен менің сол жоқ бауырымның орнын толтырып, 
жоқтатпай жүр емессің бе. Сен болмасаң, анама деген  сағынышыма  шыдай 
алмас едім. Әйтеуір, жақында әкемнің келіп кеткені жақсы болды. Соларды 
сағынып, жыларман болғанда жұбанышым сенсің ғой. Келші, отыршы 
алдыма. Мен де баладай уанайын да қуанайын.

Жалғасы келесі санда

Тахауи 
ТеаТрындағы 

Жаңа Жыл

т.Ахтанов атындағы Ақтөбе облыстық драма театрында «театрдағы 
жаңа жыл түні» атты шоу-бағдарлама өтті. Бұл – т.Ахтанов театры 
мен сол күні  құрылғанына 55 жыл толған «Қазақстан-Ақтөбе» 
телекомпаниясының алғашқы жобасы.

Бағдарламада кино мен эстраданың танымал жұлдыздарын бейнелеуде 
үйлесімін тапқан көңілді пародиялар болды. Көрермендер әртістердің 
сомдауындағы Чарли Чаплин, Мэрилин Монро, валерий Леонтьев, София 
Ротару, «Ялла» тобы, «Қайрат Нұртас пен Нюшаның» дуэті, Жолбарыс 
Сейфулин, Ұлықпан Жолдасов, Әйгерім Қалаубаева және т.б. тамашалады. 

Бағдарламаға театрдың кәсіби әртістерінен басқа Р.Жумина, 
Ж.Дәулеткерей, А.Айнағұлов, Н.Бүркіт (Қандыағаш), «Баян сұлу» би театры 
сынды өнерге бір табан жақын ақтөбелік талантты тұрғындар да қатысты.

«Екі Езу» труппасының актері Мұхит Жақсығали өзінің шығармашылық 
ізденісімен көрермендерді таң қалдырды. Ақтөбеліктер актердің 
компьютер көмегімен құрастырған 3D форматындағы жұмысын алғаш рет 
көрген болатын. Мұхиттың тапқырлығымен жасалған жұмыс оның жаңалық 
жасауға деген құштарлығының басым екенін дәлелдейді.

Бағдарламаның соңында Т.Ахтанов театрының басшысы қатысушыларды 
бірігіп жасаған қызықты шығармашылық жұмыстары үшін Алғыс хат және 
Грамоталармен марапаттады. Ал, «Қазақстан-Ақтөбе» телекомпаниясы 
филиалының басшысы Р.Отыншин  осы мерекенің идеясымен 
шабыттандырған театрдың директоры, ҚР Мәдениет қайраткері Нұрлыбек 
Жұбатқанға Құттықтау хатын тапсырды.

А.ӘБДІҚАЛЫҚ, 
Театрдың әдебиет бөлімінің меңгерушісі

«Turkvizyon» ән байқауы биыл осымен үшінші мәрте ұйымдастырылды. 
Түркітілдес мемлекеттердің мәдени байланысын нығайтуға бағытталған бұл 
жобаға қазақ елінің өнер жұлдыздары жыл сайын белсенді қатысып келеді.

Ыстамбұлдағы ақтық сында өнер көрсеткен 21 елдің әншілері арасында 
Қазақстанның атынан шыққан «Орда» тобы екінші орынды иеленді. 
Ал сайыстың бас жүлдесі қырғызстандық әнші Жийдеш Ыдырысоваға 
бұйырды.  

Атақты Ғарифолла Құрманғалиев атындағы «Орал сазы» филармониясы 
БҰҰ-ның штаб-пәтерінде өнер көрсетіп, қазақстандық және шетелдік 
композиторлардың әндерін орындады. 

Мұндай керемет кешті БҰҰ-ның 100-ден астам мемлекеттегі өкілдері 
тамашалады. Батысқазақстандық өнерпаздар Құрманғазы, Тәттімбет пен 
Дәулеткерей, Нұрғиса Тілендиев, Ескендір Хасанғалиев сынды біртуар өнер 
саңлақтарының шығармаларын нақышына келтіре орындады. Сондай-
ақ оркестр мүшелері әйгілі Моцарт мен Брамстың және «Битлз» тобының 
әуендерін де тартты. Ал музыканттардың өнеріне тәнті болған халықаралық 
ұйымның қызметкерлері мен дипломаттар өнер ұжымын тағы да гастрольдік 
сапар жасауға шақырды. 

«Орал сазы» филармониясына биыл 50 жыл толады.  
Сальвадор Республикасының БҰҰ тұрақты өкілі Рубен Замора: «Мен 

Орталық Америкадан келіп отырмын. Бүгінгі кеште өнерпаздардың өнеріне 
қанық болдым. Қазақ оркестрі көпке танымал шығармаларды құлақ 
құрышымызды қандыра отырып орындады. Ал өнерпаздардың киген ұлттық 
нақыштағы киім үлгісі көз жауын алады. Өз өнерімен бізді тәнті еткен 
қазақ еліне алғысымыз шексіз», – деп ағынан жарылса,  Палестинаның БҰҰ 

Тәуелсiз ел МұраТы – БiлiкТi ЖасТар

«Өнерлі елдің оты сӨнбес» демекші, тарихы 1982 жылдан басталатын, қазіргі 
атауы талдықорған гуманитарлық-техникалық колледжінде бүгінде Өнерлі де Өнерпаз 
шәкірттер тәрбиеленіп жатыр. жастарды бiлiмге бағыттау, шығармашылық дамуға, 
қоғамдық бастамалардың жаршысы болуға деген талпынысын дер кезінде қолдау – 
бүгiнде игі істің бірі. «бұлақ кӨрсең – кӨзін аш» деген халық даналығы, қызығы 
мен қуанышы мол күрделі еңбек жолындағы педагогикалық ұстанымымыз - үнемі 
жаңалыққа ұмтылып, әр білімгердің бойынан жақсы қасиетін байқап, оған дұрыс 
бағыт-бағдар беру арқылы биік мақсаттарға жетелеу. 

 Шәкірттерді ШығармаШылыққа баулыйтын оқу орнында «көркемсурет-әсемдеу 
жұмыстарын орындауШы» мамандығы бойынШа студенттер білім алып, өнерлерін 
Шыңдаумен қатар, жиі-жиі көрмелер ұйымдастырып отыруды дәстүрге айналдырған. 
аталмыШ оқу орнының «бейнелеу өнері және сызу пәнінің  негізгі орта білім беру 
мұғалімі» мамандығында білім алып, Шеберлігін Шыңдап жүрген білімгер, болаШақ суретШі 
айгүл жансұлтан мамандықты игеруге нақты қадаммен келеді. оның қылқаламының 
алғаШқы бастауы  туған жеріне деген сүйіспенШіліктен басталады. жастардың сұлулықты, 
әсемдікті дұрыс түсіне білуінің маңызы зор. өнердің бұл түрімен айналысу үШін білімгердің 
терең білім алып, аса төзімділікпен көп еңбектенуін қажет етеді. ол үШін айгүл тек 
білім ордасында ғана емес, сабақтан тыс күнделікті өзін қорШаған ортаның көріністерін 
қағаз беттеріне түсіріп жүреді. кеңістіктегі кез келген заттар мен тірШілік атауының түр-
сипаты мен көлемін, бояуын есте сақтауға тырысады.  қорШаған орта мен жыл мезгілінің 
көріністерінің әр сәтін бейнелегенді ұнатады. сурет салу барысында кейіпкерлерін, өмір 
белестерін таңдап ала отырып, заманның тыныс-тірШілігін жинақтап, жан-жақты 
бейнелейді. айгүл өзін-өзі үнемі жетілдіріп, этюд, нобай салып, үлкен Шығармалар 
жазуға дайындық үстінде.  бейнелеу өнерінің адам үШін берері мол. көркем Шығармалар 
арқылы өткен өмір тарихына назар аударып, оны көз алдымызға елестете аламыз. бейнелеу 
өнерінің ерекШелігі – суретШінің өз көзімен көріп, түсінген Шындығын сол сәтімен айқын 
көрсетуінде. 

адамзат өмірінде бейнелеу өнерінің маңызы өте үлкен, оның қоғам өміріндегі рөлі 
де аса зор. әр білімгердің 
ізденістері оның өзіндік 
ерекШе белгілерімен, 
қолтаңбасымен айқындалады. 
бұл мамандықтың ерекШелігі 
– оқу барысында білімгерлер 
әртүрлі материалдар 
мен техникамен жұмыс 
жасауға ұмтылып, жан-
жақты жетіледі.  айгүл 
пейзаж салуды меңгере 
отырып, Шығармаларының 
сюжеттерінде өмір 
құбылыстарын кеңінен алып, 
жан-жақты бейнелейді. 
туған өлкесін бейнелеген 
Шығармалары отанға деген 
сенімі мен болаШағының 
аШық екендігін білдіргендей. 
әлемді бір техникамен әртүрлі 
етіп кескіндеуі оның ізденіс 
үстінде екендігін сездіреді. 
акварельдік жұмыстарының 
бірі абстрактілі компазиция 
болса, бірі – пейзаж. 

Шығармаларының табиғатпен етене байланыстылығы – білімгердің патриоттық рухы 
мен Шабытының бастауы. болаШақта өз ұлтын, рухани діңгегі мықты қазақ елін әлемдік 
кеңістікке еркін самғауына өз үлесін қосары анық.

жаңа заман жастардың бiлiмi мен бiлiктiлiкке талпынып әрекеттенуiн, еңбектенiп 
өсуiн талап етiп отыр. жастар ата-бабаларымыздан мұра болып келе жатқан 

құндылықтарымызды, тарихи дәстүрлерiмiздi жаңғыртып жалғастыруға, жiгерлене ел үШiн 
еңбектенуге мiндеттi. сол сияқты бойдағы өнерді көрсетіп, ұШтаса ол  халқымыздың рухани 
қазынасына қосылған қомақты үлес болмақ.   өз кәсібіне құлай берілген, сол жолда 
еңбек еткен нағыз патриот азаматтар болады. осындай жаһандану заманына тұспа-тұс 
келген Шәкірттеріміздің бойында ұлттық рухымызды сіңіріп, өз отанына деген құрмет пен 
сүйіспенШілігін арттыру – барШамызға міндет. 

алтынгүл мэлсқызы  оразалина,         
Талдықорған гуманиТарлық - Техникалық 

колледжінің бейнелеу өнері пәндерінің оқыТушысы

«Орал сазы» Нью-йоркта  
Ұлы дала әуендерін шырқады 

тұрақты байқаушысы Рияд Мансур: «Қазақ фольклорлық музыкасы қандай 
керемет! Музыканың құдіреті сол ешбір ұлтқа, мемлекетке бөлінбейді. Бүгін 
сіздердің филармонияларыңыз осыны дәлелдеді», – деп ризашылығын 
білдірді. 

«Орда» тОбы  Turkvizyon байқауынан 
жеңіСпен Оралды 

«Орда» тобының құрылғанына биыл 15 жыл. Қазақ эстрадасында 
өзіндік қолтаңбасы бар ұжым халықаралық сайыста да әуезді ән, ырғақты 
биімен көпшілікті баурап әкетті.   

Ал былтыр ғана Татарстан астанасы Қазан қаласында өткен сайыста әнші 
Жанар Дұғалова бас жүлдені жеңіп, қазақ өнерін түркі әлеміне әйгілеген 
болатын. Turkvizyon-2015 байқауының Гранд-финалына ол арнайы қонақ 
ретінде шақырылды. Сондай-ақ бұл кеште осы жылы алғаш рет өткізілген 
Bala Turkvizyon байқауында «Алтын дауыс» номинациясын иеленген 
Тұрсынхан Еркін де сахна төрінде ән шырқады. «Халықаралық сайыста 
үш бірдей қазақстандық әншінің өнер көрсетуі бұл қазақ елінің түркі 
дүниесіндегі жоғары мәртебесін білдіреді», - дейді ұйымдастырушылар. 


